
Мемлекет басшысы Қасым-Жомарт Тоқаев Денсаулық 
сақтау министрі Ақмарал Әлназарованы қабылдады. Денсаулық 
сақтау министрі ведомствоның жұмысы және денсаулық сақтау 
жүйесін дамыту жоспарлары туралы баяндады.

Ресми ақпарат бойынша Министр Президентке қазіргі 
уақытта болжамды өмір сүру ұзақтығының көрсеткіші 75 жастан 
асатыны жөнінде айтты. Жыл басынан бері инфекциялық 
аурулардың 21 түрі бойынша, соның ішінде коронавируспен 
сырқаттану көрсеткіштері төмендеген. Вакцинациялау және 
профилактикалық іс-шараларды жүргізу жұмыстары да 
жалғасып жатыр.

Ақмарал Әлназарова министрліктің жұмысына қатысты 
Президент тапсырмаларының орындалуы жөнінде есеп 
берді. Оның айтуынша медициналық қызметтің сапасын және 
қолжетімділігін арттыруға баса назар аударылып отыр. Алғашқы 
және стационарлық медициналық көмекті ұйымдастырудың 
тәсілдері қайта қаралуда. Сондай-ақ диагностикалық және 
емдеу стандарттары жаңартылып, саланың кадрлық әлеуеті 
нығайып келеді.

Министрдің айтуынша, дәрі-дәрмек пен медициналық 
бұйымдарды сатып алу жүйесінің тиімділігі мен ашықтығы 
қамтамасыз етілуде. Бұдан бөлек медициналық мекемелер 
жұмысының тиімділігін арттырып, міндетті әлеуметтік 
медициналық сақтандыруға бақылауды жақсарту үшін заманауи 
цифрлық технологиялар әзірленген. Олар қолданысқа енгізіліп 
жатыр.

Президентке жаңа медициналық нысандар салу және 
сала қызметтерінің сапасын одан әрі арттыру мәселелері 
қамтылған Денсаулық сақтау инфрақұрылымын дамытудың 
2025-2030 жылдарға арналған стратегиялық жоспары туралы 
ақпарат берілді. Қабылданған осы тұжырымдама аясында 
денсаулық сақтау ұйымдарының оңтайлы және тиімді желісін 
құруға бағытталған 34 негізгі жобаны іске асыру жоспарланып 
отыр.

Кездесу соңында Мемлекет басшысы ана мен бала өлімінің 
көрсеткіштерін төмендету бойынша жұмысты жалғастыру 
қажет екенін атап өтті. Сонымен қатар медициналық көмек 
көрсетудің мейілінше нәтижелі болуына назар аудара отырып, 
денсаулық сақтау жүйесін сапалы түрде қайта құру керектігіне 
тоқталды. Сондай-ақ салаға, оның ішінде дәрі-дәрмекке 
бөлінетін қаражаттың ашықтығы мен тиімділігін қамтамасыз 
ету жөнінде міндеттер жүктеді.

ШЕнЕУнІКТЕР БӘС 
ТІГЕ АЛМАйДЫ...
Мемлекет басшысы Қасым-Жомарт Тоқаев «Қазақстан 

Республикасының кейбір заңнамалық актілеріне ойын бизнесі, 
лотерея қызметі, денсаулық сақтау, мемлекеттік еңбек 
инспекциясы, мемлекеттік бақылау және артық заңнамалық 
регламенттеуді болғызбау мәселелері бойынша өзгерістер 
мен толықтырулар енгізу туралы» заңға қол қойды. 

Ақорда мәліметінше заң арқылы халықтың ойынға 
тәуелділігін төмендетуге бағытталған шектеуші және 
ынталандырушы нормалар енгізіледі.

“Атап айтқанда, құмар ойындарға/бәс тігуге қатысуына 
тыйым салынатын адамдар санатының тізімі кеңейтілді. Енді 
олардың қатарына Борышкерлердің бірыңғай тізілімінде тұрған 
тұлғалар (атқарушылық іс жүргізу бойынша борышкерлер 
туралы мәліметтерді қамтитын электрондық деректер 
банкі)  қосылды. Сонымен қатар сыбайлас жемқорлыққа 
қарсы шектеу енгізу арқылы жауапты мемлекеттік лауазымды 
атқаратын, мемлекеттік функцияларды орындауға уәкілеттік 
берілген адамдардың, оларға теңестірілген адамдардың құмар 
ойындарға/бәс тігуге қатысуына шектеу қойылады”, делінген 
хабарламада. 

Сонымен қатар бұдан былай мемлекеттік қызметкерлер, 
әскери қызметкерлер, арнайы және құқық қорғау органдарының 
қызметкерлері, бюджеттік ұйымдардың басшылары құмар 
ойындарға бәс тігуге қатыса алмайды.

– “Бұл шектеуді сақтамағаны үшін оларды жұмыстан 
шығару шарасы қарастырылған. Ойын бизнесін 
ұйымдастырушылардың қызметін реттеу тетіктері күшейтілді. 
Туризм және спорт министрлігі ойын мекемесінің, букмекерлік 
кеңсенің, тотализатордың, ставкаларды қабылдау және 
құмар ойындардың/бәс тігудің бірыңғай ережелерін 
бекітеді. Букмекерлік кеңселер мен тотализаторлардың 
жарнамаларына шектеу қойылды. Атап айтқанда, букмекерлік 
кеңселер мен тотализаторларды сыртқы (көрнекі) жарнамасына, 
сондай-ақ олардың қызметін көлік құралдарында, бұқаралық 
ақпарат құралдарында, кино -, видео-және анықтамалық 
қызмет көрсету орындарында жарнамалауға тыйым салынады”, 
– делінген Ақорданың баспасөз қызметі хабарламасында. 

 “Сонымен қатар лотерея қызметін реттеу тетіктері 
жаңартылды. Нақтырақ айтқанда, тұрғын үйлерде, 
жатақханаларда, ғибадат үйлерінде, мәдениет ұйымдарының 
ғимараттары мен құрылыстарында, әлеуметтік объектілерде 
(білім беру, денсаулық сақтау), сондай-ақ олардан жүз 
метр қашықтықтағы радиуста лотерея билеттерін таратуға 
және лотерея терминалдарын орнатуға тыйым салынады”, 
– делінген хабарламада. 

АудАн әкімдері 
кемшіліктерді 

неге түзетпейді?
Осы аптаның сейсенбісінде облыс әкімі Н.Нәлібаевтың 

төрағалығымен өткен облыс әкімдігінің кеңейтілген жиынында 
күн тәртібіндегі мәселеден бөлек, коммуналдық мекемелердің 
қызметі, қоғамдық тәртіпті сақтау және елді мекендердің 
санитарлық тазалық мәселелері де қаралып, жауапты мекеме 
басшыларына тиісті тапсырмалар жүктелген. Бұған дейін барлық 
басшыларға облыс аумағындағы саябақтарды жаңартуды, 
олдарды көркейту-көгалдандырудың жобасын жасап, ұсыну 
туралы тапсырма берілген. Алайда саябақтарды атына сай 
саялы орынға айналдыру ісінде әлде де шалағайлық басым, 
жаз ортасы болса да жауаптылар бұл тапсырманы орындауға 
асығар емес. Жазғы демалыс маусымында халық серуендеп, 
тынығатын мұндай орындар таза, жанға жайлы болуы тиіс.  
Сондай-ақ кейінгі уақытта қала және аудан орталықтарының, 
ауылдардың тазалығының кемшін тұстары да күн тәртібінен 
түспей келеді, тиісті сала басшыларына айналаны күтіп ұстау 
туралы нақты тапсырмалар берілуде. Бірақ кемшіліктер әлі 
түбегейлі түзетілмеген. Көптеген кемшіліктерге жол берген және 
ол кемшіліктерді түзету туралы тапсырмаларды орындамағаны 
үшін барлық аудан әкімдеріне сөгіс жарияланды.

МАЛ ДӘРІГЕРЛЕРІ 
жАЯУ жүРМЕйДІ...

 
Биылғы шілденің 10-ы - Ветеринария қызметкерлері күні болып 

аталып өтуде. Облыс әкімі Нұрлыбек Нәлібаев осы күні ветеринария 
ұйымдарына жаңа қызметтік автокөліктердің кілтін табыстау рәсіміне 
қатысып, сала қызметкерлерін кәсіби мерекемен құттықтады.

– «Президентіміз Қасым-Жомарт Кемелұлы Қазақстан халқына 
Жолдауында «Мал басының амандығы және өнімділігі жергілікті 
ветеринарлардың тиімді жұмысына байланысты. Бұл, түптеп келгенде, 
ауылдағы ағайынның әл-ауқатына тікелей әсер етеді», – деген болатын. 
Мемлекетіміз ветеринария саласын жетілдіруге аса үлкен мән бергенінің 
арқасында салада серпінді жұмыстар қолға алынды.

Биыл 14 түрлі аса қауіпті жұқпалы ауруға қарсы ветеринариялық 
дәрі-дәрмек облысқа жеткізіліп, төрт түлік уақытылы алдын ала егілді. 
Сапалы атқарылған жұмыстардың нәтижесінде Дүниежүзілік жануарлар 
денсаулығы ұйымы облысымызға аусыл ауруынан таза аймақ 
мәртебесін берді. Бұл мал өнімдерінің экспорттық әлеуетін арттыруға оң 
септігін тигізеді. Облыста соңғы жылдары аса қауіпті аурулар тіркелген 
жоқ, эпизоотиялық тұрақтылық сақталуда. Бұл – сала мамандарының 
тынымсыз еңбегінің жемісі», – деді аймақ басшысы.

Рәсімде қалалық, аудандық ветеринариялық станцияларға 26 
жаңа автокөліктің кілті табысталды. Қоғам қайраткері Бекмырза 
Еламанов ветеринарларды мерекемен құттықтап, ізгі тілегін арнады. 
Үздік қызметкерлер Ауыл шаруашылығы министрінің, облыс әкімінің 
Алғыс хатымен және сала ардагерлері Қызылорда облысының Құрмет 
грамотасымен марапатталды.

Әлназарова
Тоқаевқа не айТТы?

Оңтүстік циклОн әсері...
Ауа райын зерттеушілердің айтуынша осы шілде айының 

ортасында ауа райына оңтүстік циклон әсер етеді. Нәтижесінде күн 
бұлтты болып, қысқа мерзімді жаңбыр жауады. Солтүстік батыста, 
оңтүстік шығыста және еліміздің орталығында нөсер жаңбыр 
жауады деп болжам жасалуда.

Көптеген аймақтарда жел күшейіп, найзағай ойнап, нөсерлетеді. 
Ауа температурасы күндіз батыста +25 +300С, солтүстік-батыста 
+20 +300С аралығында.

Солтүстік пен Шығыста күндіз температура +28, +380С-қа дейін 
жоғарылайды. Басқа өңiрлерде өзгеріс бола қоймайды.

ЕЛДІң БАР БАЛАСЫнА БАРЛЫҚ 
КЕЗДЕ ЕСжАнОв жАУАПТЫ

Жарық сөнгеннің соңы 
қатаң сөгіс болды

Биылғы жылдың 6 шілдесінде Қызылорда қаласындағы орталық 
стадионда “Қайсар” – “Жеңіс” командалары арасында тартысты ойын 
өтті. Әңгіме қай команданың жеңіске жеткенінде емес. Мәселе ойын 
кезінде жарықтың өшіп қалғаны.

Аптаның сейсенбісінде өткен облыс әкімдігінің кеңейтілген жиы-
нында аймақ басшысы “көпшілік жиналатын іс-шаралардан бұрын желі-
лердің жай-күйін жете бақыламағандықтан осындай жағдай орын алу 
себепті облыстық спорт, денешынықтыру және туризм басқармасының 
басшысы Ж.Сейіловке, “КРЭК” АҚ-ның басшысы Б.Қаракөзовке қатаң сөгіс жариялады.

Енді екі аптадан астам уақыттан 
кейін жер-жаһандағы үздіктер Париж 
Олимпиадасына ағылады. Әлем нің 
барлық тәуелсіз елі дүбірлі дода да 
өз саңлақтарының тілеуін тілейді. 
Олардың қатарында біздің еліміздің 
спортшылары да бар. Биыл Қазақстан 
тәуелсіз мемлекет ретінде сегізінші 
мәрте үкілеген үздіктерін қосуға 
мүмкіндік алып отыр. Қуаныштысы, 
қазірге дейін талай спортшымыз жеңіс 
тұғырынан көрініп, көк туымызды 
биікте желбі ретті. Олардың қатарында 
қызылордалық спортшылардың да 
болуы бізді қуантады.  

Қамшыбек
қамшыны басады

Қызылордалық спортшылар 2008 жылдан 
бері Жазғы Олимпиада ойындарына қатысуға 
мүмкіндік алды. Қазірге дейін қазақстандықтар 
барлығы 71 медаль еншілеген. Оның 14-і – алтын, 
21-і – күміс, 36-сы – қола. Олардың арасынан 
былғары қолғап шеберлерінің жеңіс тұғырынан 
көрінгені көп жайды айғақтайды. 2012 жылы 
қызылордалық Марина Вольнова (75 келі) 
әйелдер боксында қола жүлдеге қол созды. Ал 
2020 жылы Қамшыбек Қоңқабаев (91 келі) үздік 
үштікті түйіндеді. Оған қоса 2016 жылы ауыр 
атлетикадан жерлесіміз Александр Зайчиковтің 
(105 келіден жоғары) күміс жүлдесіне қуана 
қол соққан едік. Сондай-ақ облыстан дзюдошы 
Жанар Жанзұнова, таэквандошы Айнұр 
Есбергенова, гандболдан Ұлттық құрама 
сапында қызылордалық спортшылардың ел 
намысын қорғап қайтқанын әлі ұмыта қойған 
жоқпыз. Олардың көпшілігі қазір үлкен спорттан 
қол үзіп кетті. Кейінгі жылдары Қазақстан 

боксында өз орнын еншілеп үлгерген гүрзі 
жұдырықты Қамшыбек Қоңқабаев алдағы 
аламанда да сынға түсуге тастүйін дайындығын 
жасап отыр. Олимпиада жолдамасына былтыр 
Азия ойындарында қол жеткізіп үлгерген ол 
бұдан бұрынғы олқылықтың орнын толтырып, 
жеңіс тұғырынан көрінуге күш салмақшы.

Әрине, қазір әлемде бокс ерекше дамып 
келеді. Бұрын тек ұпай таратып келген 
мемлекеттердің өзі ешкімнен қаймықпайтын 
тәжірибелі былғары қолғап шеберлерін 
тәрбиелеп шықты. Қай салмақта да жүлдеге 
талас қарқынды жүреді. 2020 жылы біз 
Қамшыбек финалға дейін қиналмай жетеді деп 
болжам жасаған едік. Ол ойламаған жерден 
жартылай финалда АҚШ спортшысы Ричард 
Торреске есе жіберіп қойды.

Ендігі кезекте жерлесіміз сол олқылықтың 
орнын толтырып, жанкүйерлерді жоғары 
жетістігімен қуантады деген сенімдеміз. Оған 
барлық мүмкіндігі бар. Тәжірибесі толысқан 
Қамшыбекті білікті мамандар өз салмағында 
чемпиондықтан үміткер ретінде санайды. Әрине 
Олимпиадаға шеберлігі шыңдалған спортшылар 
қатысатынын ескерсек, оған әрбірі жоғары 
дайындықпен келгені жөн. Қазір Қамшыбектің 
сол мақсатта тынбай тер төгіп жүрген жайы бар.

жолдама алғандардан 
кім жүлделі болады?
Кейінгі жылдары грек-рим күресінен 

қызылордалық балуандар жоғары нәтижесімен 
қуантып жүр. Олардың қатарында Олжас 
Сырлыбай (97 келі) және Айдос Сұлтанғали 
(60 келі) бар. Екеуі ұлттық құрама сапында 
талай бәсекеде бақ сынап, ел мерейін тасытты. 
Білікті мамандар қос балуанның алдағы жазда 
Париж төрінде Қазақстан намысын қорғауына 

барлық мүмкіндігі бар екенін айтады. 
Сондықтан олар мамыр айында  Қырғызстан 
астанасы Бішкек қаласында өткен Азия 
құрлығы бойынша лицензиялық турнирде өз 
салмағы бойынша жолдамаға таласты.  

Жарыс барысында Айдос Сұлтанғали 
көздеген мақсатына жетті. Бұл жерлесіміздің 
өз мансабындағы тұңғыш Олимпиадасы 
болмақ. Айдос Сұлтанғали 1996 жылы 7 
ақпанда Қызылорда қаласында дүниеге келген.

Дзюдошылар додаға 
дайын ба?

Кейінгі жылдары аймақта дзюдо спорты 
қанатын кең жайып келеді. Ұлттық құрама 
сапында қызылордалық екі балуан бар. 
Сыр өңірінің намысын абыроймен қорғап 
жүрген, Абылайхан Жұбаназар (81 келі) 
және Нұрлыхан Шархан (100 келі) әлемдік 
сайыстарда жеңіс тұғырынан табылып жүр. 
Үкілі үмітті екі үздігіміз де Парижде өздерінің 
бақтарын сынайтын болады.

Олимпиадаға көп спортшы жіберетін 
өңір лер көшін Астана (13 спортшы), Алматы 
(13 спортшы), Шымкент (13 спорт шы) 
қала лары және Шығыс Қазақстан облысы 
бастап тұр. Олимпиадаға Жетісу, Түркіс тан, 
Жамбыл, Алматы облыстарынан 5 спорт-
шыдан, Қызылорда облысынан-4, Атырау, 
Ақтөбе, Ақмола облыстарынан-2 спорт-
шыдан және СҚО, БҚО, Абай және Павло-
дар облыстарынан-1 спортшы аттанады. Ал 
Қостанай, Ұлытау және Маңғыстау облыста-
рынан биыл бірде-бір спортшы Олимпиада 
лицензиясына ие болмады. Айта кету керек 92 
лицензия Қазақстан құрамасының Олимпиа-
даға қатысу тарихындағы ең аз көрсеткіш.

Мұхаммедшах КАюп

ОлимпиАдАдА бАқ сынАйтын қызылОрдАлықтАр

жАҚСЫ жОЛДАР 
үЛЕСІ 92 %-ға жЕТЕДІ...

Үкiмет басшысы Олжас Бектеновтің төрағалығымен өткен 
Үкімет отырысында автожол саласын дамыту мәселелері 
қаралды. Көлік министрі Марат Қарабаев қолға алынған жобалар 
туралы баяндама жасады.

Үкімет отырысынан кейін арнайы мәжіліс өткiзген облыс әкімі 
Нұрлыбек Нәлібаев осы бағытта жауапты тұлғаларға бірқатар 
тапсырма берді. 

– «Қызылорда облысының аумағындағы жергілікті маңызы 
бар автомобиль жолдарының ұзындығы 3580 шақырым. Оның 
1014 шақырымы республикалық, 555 шақырымы облыстық, 
2011 шақырымы аудандық маңызы бар автомобиль жолдары. 
Биылға республикалық бюджеттен қаржыландыруға 101 жоба 
ұсынылды. Жол инфрақұрылымын дамытуға 33 млрд. 300 млн. 
теңге бөлініп, 266 шақырым автомобиль жолдары, көшелер және 
көпір өткелдері жөнделуде», – деді аймақ басшысы.

Жиында облыс аумағындағы жол салу және қайта жаңғырту 
жобаларының іске асырылу барысы қаралды. Орындалу 
мерзімі кешіккендері үшін жауапты тұлғалар тиісті тәртіптік 
жауапкершілікке тартылады. 

Облыстық жолаушылар көлігі және автомобиль жолдары 
басқармасына Қызылорда қаласы, аудан әкімдіктерімен 
бірлесіп, биылғы меже жақсы жағдайдағы жолдар үлесін 92 
пайызға жеткізу тапсырылды. Анықталған кемшіліктер шұғыл 
арада жөнделуі тиіс. 3-бетте

Аймақ басшысы Н.Нәлібаевтың төрағалы-
ғымен өткен облыс әкімдігінің кеңейтілген 
жиынында жол салу мен жөндеуді сапалы, дер 
кезінде атқарумен қатар коммуналдық саладағы 
кемшіліктер және балалардың өмірінің қауіпсіздігі 
мәселесі де қаралды.

Жаз басталғалы суға кету оқиғалары, 
әсіресе балалардың суға кетуі жиілеп тұр. 

Белгіленбеген орындарға суға түскеннің, судағы 
қауіпсіздікті сақтамағанның соңы қайғылы 
жағдайға әкеліп соқтыруда.

Мектеп жасындағы балалардың жазғы 
каникулда суға кетуіне, білім саласында орын 
алған кемшіліктерге орай облыстық білім 
басқармасының басшысы А.Есжанов та қатаң 
сөгіс арқалады. 

  Ауданымыздың шабындық 
жерлерін өртеу кезінде бақылау жасамау 
салдарынан  өзен-көл жағалауындағы 
тоғайлық алқаптар өртену фактілері 
азаймай келеді. Сол сияқты жазғы 
маусымда өзен көл жағалауларында 
демалыс жасау кезінде жаққан 
оттарын сөндірмей кету салдарынан 
бұталы өсімдіктердің өртену фактілері 
кездесуде.   Ормандарда қалдырылған 
тұрмыстық қалдықтардан ,әсіресе 
шыны сынықтарынан ормандар бұталы 
өсімдіктер отқа орануы мүмкін .Өрт 
салдарынан бір ғана ағаштар залал 
шегіп қоймай,оларды паналаған аңдар 
мен құстар да аса көп зардап шегеді. 
Жоғарыда аталған жайларды баяндай 
келе, мемлекеттік орман қоры аумағында 
болған азаматтарға төмендегі жайларды 
ескерте кеткенді жөн санаймын.  

Орман, тоғайларда болған кезде өрт 
қауіпсіздігі ережелерін қатаң сақтауды : 

Шабындықтар мен жайлымдарда, 
егістік жерлерді өрт қауіпсіздігі 
ережелерін сақтамай тұрып,кез 
келген жерден от қойып 
тазартуға тыйым салынады.                                                                         
Өзен- көл жағасында  демалыс кезінде 
жаққан отқа абай болып,оттың толық 
сөндірілгендігін қадағалауды, тұрмыстық 
қалдықтарды арнайы жерді қазып,көму 
керектігін:  

Автокөлік темір-жол бойларындағы 
қорғаныштық ормандар мен жекелеген 
ағаш-бұталарды, жас-ағашпен  өскін дерді 
сындыруға,бүлдіруге жол бермеуді; 

Ағаштар мен бұталарды заңсыз 
кескен, зақымдаған сындырған 
азаматтарға, ҚР әкімшілік құқұқ 
бұзушылық туралы көдексінің 367 бабына 
сәйкес (1 АЕК -3692 теңге) 

Ормандарда өрт қауiпсiздiгi 
талаптары мен санитариялық 
қағидаларды бұзу

1. Ормандарда өрт қауiпсiздiгi 
талаптары мен санитариялық қағидалар-
ды бұзу – жеке тұлғаларға – он, 
лауазымды адамдарға, шағын кәсiпкерлiк 
субъектiлерiне – отыз, орта кәсiпкерлiк 
субъектiлерiне – елу, iрi кәсiпкерлiк 
субъектiлерiне бір жүз елу айлық есептік 
мөлшерінде айыппұл салуға әкеп соғады.

2. Өрттiң шығуына, адамның 
денсаулығына және қоршаған ортаға 
зиян келтiруге әкеп соққан дәл сол 
іс-әрекет, егер бұл әрекет ірі залал 
келтірмесе, – жеке тұлғаларға – жиырма 
бес, лауазымды адамдарға, шағын 
кәсiпкерлiк субъектiлерiне – қырық бес, 
орта кәсiпкерлiк субъектiлерiне – жетпіс, 
iрi кәсiпкерлiк субъектiлерiне екі жүз 
елу айлық есептiк көрсеткiш мөлшерiнде 
айыппұл салуға әкеп соғады.

3. Осы баптың бiрiншi және екiншi 
бөлiктерiнде көзделген, ерекше қорға-
латын табиғи аумақтарда жасалған 
әрекеттер – жеке тұлғаларға – бір жүз, 
лауазымды адамдарға, шағын кәсiпкерлiк 
субъектiлерiне – екі жүз елу, орта 
кәсiпкерлiк субъектiлерiне – төрт жүз, iрi 
кәсiпкерлiк субъектiлерiне бір мың бес 
жүз айлық есептiк көрсеткiш мөлшерiнде 
айыппұл салуға әкеп соғады.

Орман және жануарлар дүниесі 
біздің баға жетпес байлығымыз, оны 
аялау,қорғау,сақтау, келер ұрпаққа бүл дір-
мей жеткізу баршамыздың борышымыз.                                                               

Г.СМАГулОв
«Арал орман және жануарлар дүниесін 

қорғау жөніндегі   мемлекеттік 
мекемесі» коммуналдық мемлекеттік 
мекемесінің Орманшылық басшысы

№ Елді
мекен 
атауы

Азаматтарды
жеке қабылдауды жүргізетін 
лауазымды адамның Т.А.Ж

Азаматтарды  қабылдауды 
жүргізетін

адамның лауазымы

Азаматтарды
қабылдау

күні мен уақыты

Мемлекеттік 
мекеменің

орналасқан жері

Байланыс 
телефоны

1 2 3 4 5 6 7
1 Жалағаш 

кенті
Садыков Талгат Куракбаевич Бөлім басшысы Сәрсенбі

16.00 ден 18.00-ге 
дейін

Жалағаш кенті,
Ұлы Жеңістің 50 

2024 жЫЛҒЫ III-ТОҚСАнЫнДА  ҚЫЗЫЛОРДА ОБЛЫСЫнЫң БІЛІМ 
БАСҚАРМАСЫнЫң  «жАЛАҒАШ АУДАнЫ БОйЫнША БІЛІМ БөЛІМІ» 
КОММУнАЛДЫҚ МЕМЛЕКЕТТІК МЕКЕМЕСІнІң АЗАМАТТАРДЫ жӘнЕ 
ЗАңДЫ ТұЛҒАЛАРДЫң өКІЛДЕРІн, ОнЫң ІШІнДЕ ОСЫ МЕКЕМЕнІң 

ҚЫЗМЕТКЕРЛЕРІн жЕКЕ ҚАБЫЛДАУДЫ жүРГІЗУ КЕСТЕСІ

р/с Жеке қабылдауды жүргізетін 
адамның (тегі, аты, әкесінің 

аты)

Жеке қабылдауды 
жүргізетін адамның 

лауазымы

Жеке қабылдау күні мен 
уақыты

Мемлекеттік органның 
орналасқан жері

Байланыс 
телефоны

1 2 3 4 5 6
1 Қорғанбек Төлеген 

Қорғанбекұлы
Мәдениет ауылдық округі 

әкімі
Сәрсенбі, жұма күндері сағ. 

10.00-ден 12.00-ге дейін
Мәдениет ауылы, Қалдан 

батыр көшесі №3
35-4-07

2024 жЫЛДЫң III-ТОҚСАнДА МӘДЕнИЕТ АУЫЛДЫҚ ОКРУГІ ӘКІМІнІң 
АППАРАТЫнДА АУЫЛДЫҚ ОКРУГІ ӘКІМІнІң АЗАМАТТАРДЫ 

жӘнЕ ЗАңДЫ ТұЛҒАЛАРДЫң өКІЛДЕРІн, ОнЫң ІШІнДЕ МЕКЕМЕ 
ҚЫЗМЕТКЕРЛЕРІн жЕКЕ ҚАБЫЛДАУ КЕСТЕСІ

Р/с Жеке қабылдауды жүргізетін 
адамның (тегі, аты, әкесінің аты)

Жеке қабылдауды жүргізетін 
адамның лауазымы

Жеке қабылдау күні мен 
уақыты

Мемлекеттік органның 
орналасқан жері

Байланыс 
телефоны

1 2 3 4 5 6
1 Шілдебаев Марат 

Тныштықбайұлы
Ауылдық округі әкімі Жұма

сағ:15.00-19.00-ге дейін
Ақсу ауылы, Т.Елеусінов 
көшесі, №16

22-0-24

2024 жЫЛҒЫ III ТОҚСАнДА АҚСУ АУЫЛДЫҚ ОКРУГІ ӘКІМІнІң 
АЗАМАТТАРДЫ жӘнЕ ЗАңДЫ ТұЛҒАЛАРДЫң өКІЛДЕРІн,

ОнЫң ІШІнДЕ МЕМЛЕКЕТТІК МЕКЕМЕ ҚЫЗМЕТКЕРЛЕРІн жЕКЕ 
ҚАБЫЛДАУ КЕСТЕСІ

«ҚАРМАҚШЫ АУДАнДЫҚ АУЫЛ ШАРУАШЫЛЫҒЫ МЕн жЕР 
ҚАТЫнАСТАРЫ БөЛІМІ» КОММУнАЛДЫҚ МЕМЛЕКЕТТІК МЕКЕМЕ
БАСШЫСЫнЫң 2024 жЫЛДЫң ІІI-ТОҚСАнҒА АРнАЛҒАн  жЕКЕ 

ТұЛҒАЛАРДЫ  жӘнЕ ЗАңДЫ ТұЛҒА  өКІЛДЕРІн
ҚАБЫЛДАУ КЕСТЕСІ

Қармақшы аудандық ауыл шаруашылығы 
мен жер қатынастары бөлімінің басшысы

Қабылдау 
күндері

Қабылдау 
уақыты

Мемлекеттік мекеменің 
мекен-жайы

Сенім 
телефоны

Омаров Асет Турмаханович Дүйсенбі
Бейсенбі  

16:00-18:00
16:00-18:00

Қармақшы ауданы, Жосалы кенті, 
Ораз ахун көшесі №44 үй

2-12-44

«Қызылорда облыстық мемлекеттік 
архиві» КММ-нің «Қоғамдық-саяси 
тарихы архиві» филиалының  «Сыр 
елінің сот билігі» қор коллекциясының 
жеке тектік қор иесі «Үш би» Құрмет 
белгісінің иегері, «Сот жүйесінің 
құрметті қызметкері» белгісінің иегері, 
сот жүйесінің ардагері Шыңғысова Ғалия 
Шакетқызы 75 жасқа толды.

Қызылорда облыстық сотында еңбек 
еткен, республика бойынша сот билі-
гінің дамуына үлес қосқан, бүкіл саналы 
ғұмырында сот әділдігін қорғаған, 
судьялық біліктілігімен ел алдындағы 
адал міндетін атқарған нәзік жанды 
заңгерлер қатары аз емес. 

Судья болу оңай жұмыс екені анық. 
Сонда да отбасымен қатар, ел алдында 
адалдықпен төрешілік айту, халықтың 
уәжін заңмен ұштастырып, билік 
пен қоғам алдындағы тепе-теңдікті 
заң жүзінде таразылай білу де үлкен 
жауапкершілік. Осы жауапкершілікті 
шын жүрегімен сезіне білген қазақтың 
қайсар қыздарының еңбегі ұшан теңіз.

Кеңес Одағының батыры Б.Момыш-
ұлының «Тәртіпке бас иген құл 
болмайды, тәртіпсіз ел болмайды» деген 
сөзі қор иесінің өмірлік ұстанымына 
айналғандай. Шыңғысова Ғалия 
саналы ғұмырын сот саласына арнап, 
әділдіктің ақ туын жықпай, ақиқат пен 
адалдықтың арқасында тура жолдан 
таймай облысымыздың сот билігіне етене 
араласты. 

«Үш би» Құрмет белгісінің иегері, 
«Сот жүйесінің құрметті қызметкері» 
белгісінің иегері, сот жүйесінің ардагері 
Шыңғысова Ғалия Шакетқызы 1949 
жылы 09 маусымда Қызылорда қаласында 
туған.1975 жылы Қазақ мемлекеттік 
университетінің заң факультетін бітірген.

Ең алғаш қызмет жолын қыркүйек 
айында 1967 жылы Қызылорда облысы 
бойынша П/Я УЛ 154/10 УООП мекеме-
сінің инспекторы, аға инспекторы болып 
бастаған. 1971 жылы ҚазССР Әділет 
Министрлігінде іс жүргізуші, инспектор, 
консультант қызметін, 1977-1979 жылдары 
ҚазССР Әділет Министрлігінде аға 
редактор, 1979-1993 жылдары Қызылорда 
облыстық сотының мүшесі, 1993-1996 
жылдары Қызылорда облыстық соты 
төрағасының орынбасары, 1996-2002 
жылдары облыстық сотының азаматтық 
істер жөніндегі алқа төрағасы, 2002-2007 
жылдары облыстық сотының судьясы. 
2007 жылдан бастап отставкаға шыққан.

2007 жылы Қазақстан Республикасы 
Жоғарғы Соты төрағасының өкімімен 
Құрмет грамотасымен марапатталған.

2012 жылы Қызылорда облыстық 
соты ның жанындағы қоғамдық кеңес 
құра мына мүшелікке енгізіліп, соттардың 
қыз метін одан әрі жандандыруға үлес 
қосты.

Сот жүйесіндегі қызметі бағаланып, 
ҚР Тәуелсіздігіне 10 жылдығында 
Қазақстан Республикасы Президентінің, 
Мысыр елінің Әділет Министрінің 
қолынан күміс медальмен, «Сот жүйесінің 
Құрметті қызметкері», «Үш би» Құрмет  
белгілерімен  марапатталды.

2012 жылы Қазақстан Республика-
сының Судьялар Одағының Алғыс хатына 
ие болды.

Қор иесін мерейлі мерейтойымен 
құттықтай отырып, өнегелі өмір жолын 
жас ұрпаққа таныстыра келе,турашылдық 
пен қызметке деген адалдықты насихат-
тауды мақсат еттiк. 

Алаш қайраткері Ә.Бөкейханов «Заң 
адам пайдасына жазылады, адам- заң 
үшін туылмайды, әділдік жоқ жұртта 

береке-бірлік болмайды, бостандыққа 
апаратын жалғыз жол- ұлттық ынтымақ 
қана» деп, -көрегендікпен нақыл сөз 
қалдырып, «Би түзу, билік – әділ 
болсын!» деп келешек ұрпаққа аманаттап 
өткендей.   Ғ.Шыңғысова сынды судьялық 
қызметтің салмақты маңызын түсінген 
жандар өскелең ұрпақтың болашағын, 
мемлекеттің мығым болуы үшін аянбай 
еңбек етуге шақырды.  

Өз еліңе пайдалы болу, өз Отаныңның 
тағдыры үшін жауапты болу тәлім- 
тәрбиенің алтын діңгегі, қайнар бастауы. 
Архив құжаттарынан сыр шертіп, ел 
игілігіне жарар тәрбиелік маңызы зор 
мәліметтерді баспасөз бетіне жариялау 
бүгінгі күннің талабы. 

Ғалия Шакетқызын 75 жас мерейтойы-
мен архив ұжымы  құттықтай отырып, от-
басына амандық, бақыт және де әрдайым 
денсаулығы мықты болсын деп тілейміз!

Қалтаева Дана Алмабекқызы
«Қызылорда облыстық мемлекеттік 
архиві» КММ-нің  «Қоғамдық-саяси 

тарихы архиві» филиалының
I санатты архивисі                             

жұМЫСЫн ТОҚТАТАДЫ
“Астана Бөбегі” ЖШС (БСН 180740019477) өзінің таратылатыны туралы 

хабарлайды. Барлық талап-шағымдар осы хабарландыру жария ланған күннен 
бастап 2 (екі) ай мерзім ішінде мына мекен-жайда қабылданады: Қызылорда 
облысы, Қызылорда қаласы, Астана даңғылы 107.

р/с Жеке қабылдауды 
жүргізетін адамның (тегі, 

аты, әкесінің аты)

Жеке қабылдауды 
жүргізетін адамның 

лауазымы

Жеке қабылдау күні 
мен уақыты

Мемлекеттік оргонның 
орналасқан жері

Байланыс телефоны

1 Байділдаев Сағат 
Сламханұлы

Ауылдық округі әкімі Сейсенбі Сағат:
10.00-12.00 ге дейін

Бұқарбай батыр ауылы, 
Бұқарбай батыр көшесі, №30

Тел:8 72431-36-2-88
Элект:buqarbay@mail.kz

БұҚАРБАй БАТЫР АУЫЛДЫҚ ОКРУГІ ӘКІМІнІң АППАРАТЫнДА 
АУЫЛДЫҚ ОКРУГІ АЗАМАТТАРЫн жӘнЕ ЗАңДЫ ТұЛҒАЛАРДЫң 
өКІЛДЕРІн, ОнЫң ІШІнДЕ ОСЫ МЕКЕМЕнІң ҚЫЗМЕТКЕРЛЕРІн

2024 жЫЛДЫң II–жАРТЫ жЫЛДЫҒЫнАжЕКЕ ҚАБЫЛДАУ КЕСТЕСІ

мәдениетті 
қАлыптАстырудың бір жОлы

Сыбайлас жемқорлыққа қарсы стретегияның негізгі басымдықтарының бірі – 
сыбайлас жемқорлыққа қарсы мәдениет деңгейін қалыптастыру болып табылады.
Сыбайлас жемқорлыққа қарсы мәдениет деп бұл адамның саналы және адамгершілікпен 
сыбайлас жемқорлыққа қарсы тұру қабілетін айтады. Яғни, сыбайлас жемқорлыққа 
қарсы мәдениет дегеніміз ол жемқорлыққа қарсы белсенді азаматтық позиция. Сыбайлас 
жемқорлыққа қарсы мәдениет тұлғада құқықтық шеңберде іс-әрекет етуі үшін белгілі 
бір біліктіліктердің болуын талап етеді, олар: жемқорлықты әлеуметтік зұлым ретінде 
тани білуі, сыбайлас жемқорлықпен күрес негіздерін және оның қоғам өмірінің кез –
келген саласында деңгейін төмендету үшін барлық мүмкіндіктерді пайдалана білуі.

Сыбайлас жемқорлыққа қарсы мәдениет – бұл жаппай сана және оның жекелеген 
элементтері емес. Сыбайлас жемқорлыққа қарсы мәдениет – адамгершілік пен азғындық 
(орынды және орынсыз, мейірімділік пен зұлымдық, пайдалы және пайдасыз), құқықтық 
және құқықтық емес, ақылды және ақымақтық, тамаша және бейберекет призмасы 
арқылы адами қатынастар әлеміне көзқарас.

Сыбайлас жемқорлықсыз қоғамды құруда отбасы тәрбиесiнің маңызы зор. Сыбайлас 
жемқорлыққа қарсы мәдениетті насихаттау қоғамның түрлі салаларын қамтиды, оның 
ішінде, әсіресе, білім беру мекемелеріне жүктелетін жауапкершілік аса жоғары. Еліміздің 
сыбайлас жемқорлыққа қарсы іс-қимыл бағдарламасында: «Отбасы және білім беру 
саласы бұл үдеріске мүдделілік таныта отырып қатысуы керек. Бұл жұмысты мектепке 
дейінгі бала тәрбиесінен бастаған абзал» делінген.

Еліміздің әрбір азаматы қандай да бір заңнаманы сәйкесінше қолдана білсе, 
мемлекеттік қызметкердің өз лауазымын заңсыз қолдануына жол бермесе, яғни заңды 
құқықтары мен мүдделерін қорғау үшін тиімді қолданса еліміз дерттен арылып, әлемдегі 
дамыған елдер қатарынан орын алуына үлкен үлес қосылар еді.Мұның бәрі елімізде 
құқықтық мемлекеттің іс жүзінде орнауына, заңның үстемдігіне, әр адамның қауіпсіз 
өмір сүруіне, қоғамдық тәртіптің нығаюына, әлеуметтік ахуалдың жақсаруына, ең 
бастысы ұлттың қауіпсіздігін қамтамасыз етуге және тұрақты дамуға жеткізеді. Сондай-
ақ, сыбайлас жемқорлықпен пәрменді күресу үшін халықтың құқықтық сауатсыздығын 
жоятын, құқықты түсіндіру жұмысының деңгейі мен сапасын арттыру керектігінің 
маңызы зор.

БАйДілДАЕв Сағат Сламханұлы
Бұқарбай батыр ауылдық округі әкімі 

  тАбиғАтымызды қОрғАй жүрейік  
Жер бетіндегі барлық тіршілік иесі табиғатқа тәуелді. Соның ішіндегі барлық тіршілік  

ауамен қамтамасыз етіп отырған осы орман, тоғай. Орман жапырақ арқылы көмір қышқыл 
газын сіңіріп , оттегін шығарып тыныс алады. Оттегі тек адамдарға ғана емес қоршаған 
ортаға қажет-ақ. Орманға біз тікелей тәуелдіміз, орман микроклимотқа әсер етеді, орман 
жерді желден қорғайды, қатты соққан желдің екпінін азайтады, орман атмосфералық 
ауаны ластайтын химиялық қосылыстарды азайтады, орман шуды бәсеңдетеді. Шу 
адамның жүйке тамырына әсер етеді. Қаладағы шудан ағаштар адамдарды қорғайды, 
адамнан бастап жәндіктер қорек табады. Адам денсаулығын жақсартатын осы жасыл 
желектер, айта берсең орманның адамзатқа берері көп. Ал енді орманды қорғау және күту 
орманшылардың жәнеде бүкіл адамзаттың міндеті. Қазіргі таңда қадағалаусыз қалған өрт 
оқиғалары табиғатқа зор зиян тигізуде. Кейбір адамдар қоқыс қалдықтарын өртейді де оны 
сөндіруді ұмытып кетіп жатады, немесе оны өзіне міндет санамайды. Егіс қалдықтарын 
өртеп,қадағалау қойылмайды. Автомобиль жолдарының маңына темекі қалдықтарын 
лақтырып кетеді, олардан үлкен өрт шығатынын ескермейді.

Орман өрті көбінесе күн күрт ысып, құрғақшылық болғанда және ерте көктемде 
болып жатады, оған кінәлі тек қана адамдар ғана. Орман барша тіршілік иесін жауын-
шашыннан, аптап ыстықтан қорғайды, орман - біздің басты байлығымыз.  Орман барша 
аң-құстың панасы, ормансыз тіршілік жоқ, орманның қадыр-қасиетін орманшы ғана емес 
барлық адамзат білуі тиіс. Табиғат байлығы - орман, тоғай жасыл желек. Біздің өміріміз 
табиғатпен тығыз байланысты, орманымызға көздің қырын салайық, оны қорғай жүрейік.

Д.АйМБЕТОв
«Арал орман және жануарлар дүниесін қорғау жөніндегі   мемлекеттік 

Көлік министрі Марат Қарабаевтың айтуынша 
Мемлекет басшысының Ұлттық құрылтайда берген 
тапсырмасына сәйкес, елімізде биыл 12 мың 
шақырым жолды жөндеу және реконструкциялау 
жоспарланған. Сонымен қатар құрылысы ұзаққа 
созылған бірнеше ірі жобаларды аяқтау тапсырылған.

Жобаларға жеке-жеке тоқталсақ:
Ұзындығы 879 шақырым «Қарағанды – 

Алматы» жолының 400 шақырымында асфальт 
төсеу толықтай аяқталды, қалған учаскелерінде 
жұмыстар жалғасуда. Аталған жобаға 1 мыңнан 
астам жол техникасы және 2 мыңға жуық жұмысшы 
тартылған.

Шілде айында аталған жолдың 83 шақырымы 
уақытынан бұрын пайдалануға беріледі. 

Бүгінгі таңда жалпы ұзындығы 768 шақырым 
«Талдықорған – Өскемен» автожолының 751 
шақырымында асфальттың төменгі қабаты төселген 
болса, үстіңгі қабаттың 391 шақырымы төселген. 
Учаскеде 700-ден астам жол техникасы, 1 мыңнан 
астам қызметкер жұмылдырылған.

Шілде айында Жетісу облысында ұзындығы 91 
шақырым болатын 2 учаске пайдануға беріледі.

Жоба бойынша жұмыстардың қалған көлемі 
Абай облысы Аягөз қаласының айналмалы жолында 
жүргізілуде.

Жалпы жыл соңына дейін жұмыстардың барлығы 
аяқталып, тапсырылатын болады.

Сонымен қатар еліміздің батысында ұзындығы 
368 шақырым болатын «Атырау – Астрахань» және 
«Ақтөбе – Қандыағаш» жобалары іске асырылуда. 
Бүгінгі күні 60 шақырымы пайдалануға берілді, 102 
шақырымында асфальт төсеу жұмыстары толық 
аяқталды, 206 шақырымында асфальттың төменгі 
қабаты төселуде. Жобаға 450 жол техникасы және 600 
адам жұмылдырылған. Жалпы осы жылдың соңына 
дейін бұл нысандар толығымен іске қосылатын 
болады.

Аталған жобаларды іске асыру барысында 
туындаған мәселенің бірі, Қарағанды, Абай Жамбыл, 
Ақтөбе және Атырау облыстарында орналасқан 
жобаларға шетелдік жұмыс күшін тартуға 500 квота 
мөлшерінде жетіспеушілік байқалады. Қарағанды, 
Абай, Шығыс Қазақстан және Алматы облыстық 
әкімдіктерінде кейбір жер учаскелерін сатып алу 
рәсімі ұзаққа созылып кеткен.

Түркістан облысы Шақпақ баба асуындағы 
Қазақстандағы ең ұзын автомобиль тоннелі шілде 

айында пайдалануға беріледі. Тоннелдің ашылуы қыс 
мезгілінде жүргізушілерге кедергісіз жүруге мүмкіндік 
береді. Алматы агломерациясы үшін транзиттік 
маңызы зор ұзындығы 6 шақырым Шамалған 
станциясындағы автомобиль жол айрығы қыркүйек 
айында іске қосылады.

Сондай-ақ, еліміздің орталық және солтүстік 
өңірлерін «Батыс Қытай – Батыс Еуропа» 
дәлізімен байланыстыратын 262 шақырымдық 
Мерке-Бурылбайтал автожолы пайдалануға 
беріледі. Шығыс Қазақстандағы Бұқтырма су қоймасы 
арқылы салынып жатқан 1,3 мың метрлік көпірдің 
құрылысын да осы жылы аяқтау жоспарланған. Жаз 
мезгілінде паром арқылы, қыс мезгілінде мұздың 
үстімен жүретін тұрғындар үшін көпірдің ашылуы 
қауіпсіз жол қозғалысын қамтамасыз етеді.

– Бұл көпір Шығыс Қазақстан облысындағы 
4 ауданды бір бірімен байланыстырады. Бұл 
тарихи жоба 60 жылдан бері талқыланып келе 
жатқан еді. Ал қазір жоба Мемлекет басшысының 
тиісті шешімінің арқасында іске асырылып, жыл 
соңына дейін елдің иелігіне тапсырылатын 
болады.

Батыс Қазақстанның шалғайындағы Бөкей 
Ордасы туристік аймағын дамыту мақсатында 
ұзындығы 245 шақырым болатын Казталовка-Жәнібек 
және Өнеге-Бисен-Сайқын автомобиль жолдарының 
күрделі жөндеу жұмыстары да осы жылдың соңына 
дейін толықтай аяқталатын болады.

Бұған дейін қаражат көзі негізінен халықаралық 
дәліздер мен облыс орталықтарын қосатын күре 
жолдарға бағытталғандықтан, облысаралық 
республикалық жолдар көп жылдардан бері жөндеу 
жұмыстарымен қамтылмаған. Аталған мәселені 
түбегейлі шешу үшін республикалық деңгейдегі 7 
мың шақырымды қамтитын ауқымды жобалар қолға 
алынды.

Биыл Қазақстан Даму Банкінің қаражаты 
есебінен аталған жолдардың 2,5 мың шақырымын 
орташа жөндеу жұмыстары басталды. Келесі жылы 
қалған 4,5 мың шақырымда жұмыстар жалғасатын 
болады.

Бұл ретте, жөндеудің жаңа тәсілін қолдана 
отырып, яғни жол төсемесін «ресайклинг» әдісімен 
бекітіп, 2 қабат асфальт жабыны салынуда. 
Аталған технология жоба құнын реконструкциямен 
салыстырғанда 7 есеге арзандатуға және 2 есе 
жылдам жөндеуге мүмкіндік береді.

Бұл жобалардың қатарына 20 жылдан бері жөндеу 
кезегін күтіп отырған «Жезқазған – Петропавл», 
«Шалқар – Қандыағаш», «Қарағанды – Қарқаралы», 
«Семей – Қайнар» және «Семей – Барнаул» сияқты 
ірі жобалар кірген.

Бағдарламалық құжаттарға сәйкес 2029 жылға 
дейін 4,5 мың шақырым болатын 12 жобаны іске 
асыру көзделген.

Қазіргі уақытта жобалық құжаттар дайындалып, 
қаржы көздері мен оларды тарту тетіктері 
пысықталуда. Аталған жобалардың үшеуін биыл 
бастау жоспарланып отыр.

Жалпы ұзындығы 572 шақырымды құрайтын 
«Қарағанды – Жезқазған» жобасы тек екі облыс 
орталығын қосып қоймай, солтүстіктен және 
шығыстан келетін жүк тасымалдарын Транскаспий 
халықаралық көлік бағытына тартуға септігін 
тігізеді. Бүгінде жобаны қаржыландыру көзі болып 
Халықаралық Қайта Құру және Даму (ХҚДБ) банкі 
айқындалды. Мердігерлерді анықтау бойынша 
конкурстық рәсімдер басталды.

Соңғы кезде пайдаланушылардың сынына көп 
ұшырап жүрген ұзындығы 262 шақырым «Ақтөбе – 
Ұлғайсын» жобасы. «Батыс Еуропа – Батыс Қытай» 
бағытының құрамдас бөлігі болып табылады. 
Дәліздегі қарқындылықтың өсуіне байланысты 
жобада 4 жолақты автомобиль жолы салынады. 
Биыл 28 шақырымында құрылыс жұмыстары 
басталды. Қалған учаскелерінде құжаттамалар 
дайындалып, қаржыландыру көзі ретінде Еуропа 
Қайта Құру және даму банкі анықталды. Осы айдың 
соңына дейін конкурстық рәсімдер басталып, 
жылдың соңына дейін шарттарға қол қойылатын 
болады.

Ұзындығы 102 шақырымды құрайтын Сарыағаш 
қаласының айналма жолы. Жаңа жол Түркістан 
облысының 2 ауданын қамтып, Сарыағаш, Абай, 
Қызыләскер және Амангелді елді мекендерінен 
транзиттік көліктердің айналып өтуін қамтамасыз 
етеді. Жобанының құжаттары дайын, ал 
қаржыландыру көзі ретінде Азия Даму Банкі 
анықталған. Негізгі құрылыс жұмыстары келесі жылы 
басталатын болады. 

P.S. Қызылорда – жезқазған, Қызылорда – 
Ақтөбе бағытындағы жолдардың жөнделіп 
жатқандығы ел үмітін оятып отыр. Расында да 
бұл жолдар сапалы жөнделсе жолаушы жұрт 
үшін үлкен жеңілдік болар еді.

ЖОЛДАРДЫ ЖАҚСАРТУДЫҢ 
ЖОЛДАРЫ ҚАНДАЙ?

Премьер-Министр Олжас 
Бектенов тің төрағалығымен өткен 
Үкімет отырысында автожол саласын 
дамыту мәселелері қаралды.

Еліміздегі автожолдарының жалпы 
ұзындығы 95 мың шақырым, оның 25 
мың шақырымы республикалық, ал 
қалған 70 мың шақырымы жергілікті 
маңызы бар жолдарға жатады екен. 
Қазіргі таңда республикалық жолдар-
дың нормативтік жағдайы 92%-ды, 
жергілікті желінің көрсеткіші 87%-ды 
құрап отыр. Жыл соңына дейін аталған 
көрсеткіштер тиісінше 93% және 89%-
ға жеткізілетін болады.

Мемлекет басшысының 2025 жыл-
дың соңына қарай республикалық 
жол дардың барлығын нормативтік 
жағдайға келтіру жөніндегі 
тапсырмасын орындау шеңберінде 
елімізде 12 мың шақырым күре 
жолдарды күрделі жөндеу және 
жаңғырту жұмыстары жүруде, бұл – 
рекордтық жоғары көрсеткіш. Атап 
айтқанда, жөнделетін жолдардың 8 
мың шақырымы республикалық, 4 мың 
шақырымы жергілікті желіге тиесілі 
Көлік министрлігінің деректеріне 
сәй кес, жыл соңына дейін 7 мың 
шақы рымда құрылыс және жөндеу 
жұмыстары аяқталады. 

Биыл «Қарағанды – Алматы», 
«Ақ төбе – Қандыағаш», «Атырау – 
Астрахан» және «Талдықорған – Өске-
мен» сияқты бірқатар ірі жобалар 
аяқ талуға тиіс. Сондай-ақ 2,5 мың 

шақырым республикалық жолдары 
жөнделуде.

Премьер-Министр қаржыландыру 
мәселесіне тоқталды. Мәселен 
Ақтөбе, Түркістан және Ұлытау 
облыстарында жалпы сипаттағы 
трансферттерді игеру қарқыны төмен.

Тағы бір мәселе – жобаларды 
іске асыру мерзімдерінің мүлтіксіз 
сақталуы, әсіресе солтүстік және 
шығыс өңірлер үшін маңызды. 
Өйткені бұл өңірлерде құрылыс 
маусымы қысқа. Сондықтан қарқынды 
төмендетпеу үшін қажетті шаралардың 
барлығын дер кезінде қабылдауға 
тапсырма берілді.

Үкімет отырысында Олжас 
Бектенов:

– «Ақтөбе облысы Мұғалжар 
ауданының тұрғындары жұрын мен 
Қаракөл ауылдарының арасында 
биыл төселген асфальттың сапасын 
көрсетті. жаңадан төселген асфальт 
қолмен үгітіліп жатыр. Ал жетісу 
облысы Кербұлақ ауданы Қоянкөз 
ауылының тұрғындары асфальт 
төсеу технологиясын сақтамаған 
мердігер компанияны өз жұмысын 
тоқтатуға мәжбүр етті. Әкімдіктер 
қайда, неліктен күнделікті сапалы 
бақылау жүргізілмей жатыр? Бірін-
ші кезекте тұрғындардың шағым-
дарына дер кезінде назар аудару 
керек», — деп жолдардың жағ дайына 
қатысты айтылып жатқан арыз-

шағымдар азаймай отырғанын, олар-
дың негізгі бөлігі жергілікті жолдарға 
қатысты екенін атап өтті.

Үкімет басшысы Көлік министрлігіне 
облыс әкімдіктерімен бірлесіп, қолда-
ныстағы жол-құрылысы жобаларының 
уақтылы аяқталуын қамтамасыз етуді, 
ол үшін жер учаскелерін алдын ала 
резервке қоюды тапсырды. 

P.S. Қызылорда облысы 
жол жөндеу, жол мен көпір 
салу қарқыны жағынан елдің 
алдында келеді. Биылғы 
жылдың өзінде 266 мың 
шақырым көлік жол дары, 
көшелер және көпір өткел-
дері жөнделіп жатыр. Әрине 
жасалып жатқан жұмыстың 
сапасына айтылатын сын мен 
мін жоқ емес. жақсы жағдайдағы 
жолдар үлесін 92 пайызға жет-
кіз гісі келетін жергілікті билік 
үшін жобалардың дер уақы-
тында орындалуы маңызды 
болып отыр. Содан да үкімет 
мәжілісінен кейін өткен облыс 
әкімдігінің жиынында облыс 
әкімі н.нәлібаев орындалу мер-
зімі кешіккен жағдайда жауап-
ты тұлғалар тиісті тәртіптік 
жауап кершілікке тартылатынын 
ескертті. Сондай-ақ елдің айтып 
отырған арыздары анықталған 
жағдайда кемшіліктерді шұғыл 
жөндеуге тапсырма берілді.

– «Бұған дейін Көлік министрлігіне тиісті параметрлерге сай келмейтін ауыр 
техниканың жүруіне тыйым салу үшін қажетті шаралар қабылдау тапсырылған 
болатын. Сондықтан заңнамаға түзетулер енгізілді. Жаңа норма 2026 жылдан 
бастап жалпыға ортақ жолдарда карьерлік жүк көліктерінің жүруіне тыйым 
салуды көздейді. Алайда, бұл норманы келесі 2025 жылдан бастап енгізу мәселесін 
пысықтау керек», — деп атап өтті Олжас Бектенов.

Үкімет отырысында Премьер-Министрге жол активтері сапасының Ұлттық орталығы 
жүргізіп жатқан жұмыстар туралы баяндалды. Биылғы 6 айда сапа сараптамасы арқылы 
республикалық желі нысандары 100%, ал жергілікті желі нысандары 84% қамтылды. 10 
өңірде жергілікті желіні толық қамтуға қол жеткізілді.

5 мың тексеру жүргізіліп, оның барысында 11 мыңға жуық материал үлгілері 
іріктеліп, сынақтан өткізілді. Сараптама нәтижелері бойынша 16 мың тонна 
асфальтбетон, 27 мың тонна инертті материалдар және 3 мың тонна битум қолдануға 
рұқсат етілмеген. Ең көп сәйкессіздіктер Жамбыл, Түркістан және Абай облыстарында 
байқалады.

Сондай-ақ сараптама барысында жұмыс жүргізу технологиясының 1,9 мың кемшілігі 
анықталып, оның ішінде 621 ақау жойылған. Қалған ақаулар бақылауға алынып, 
нысандар пайдалануға берілгенге дейін жойылады. Нәтижесінде мердігерлік ұйымдар 
99 мың м2 асфальтбетон жабындысын, 28 мың м2 негізді қайта қалпына келтіріп, 18 мың 
м3 қиыршық тасты ауыстырды.

Олжас Бектенов жыл сайын жұмыс қыза бастаған шақта туындайтын жол-құрылыс 
материалдардың тапшылығы мәселесіне назар аударды. Көлік министрлігіне инертті 
материалдардың, техникалық және еңбек ресурстарының бар-жоғына ревизия жүргізу, 
сондай-ақ битуммен уақтылы қамтамасыз ету тапсырылды.

P.S. Жол жөндеу мен салу жұмыстарын уақытында орындауға кедергілердің 
бірі - битумның тапшылығы. Өкінішке орай кейбір жобалар жасалған кезде 
қажетті материталдармен қамтамасыз етудің жобасы дұрыс есептелмейді. 
Сондай-ақ техникасы мен маманы тапшы компаниялардың тендерден 
жеңімпаз болуы да жол сапасының нашарлауымен қатар жолға жұмсалатын 
қаржылардың жемқорлардың қалтасына түсуіне ықпал ететіні сөзсіз. Бір 
жақсысы әзірге біздің аймағымыздан мұндай жемқорлар атының шықпай 

тұрғандығы.

су өткізу құбырлары
неге қаЖет?

үкімет отырысы барысында Премьер-Министр 
Олжас Бектенов еліміздегі жол инфра құры лы мын да 
су өткізу құбырларының болуы туралы мәселе әсі-
ресе биылғы көктемде ушығып кеткенін атап айтты.

– «Су тасқыны кезінде қолданыстағы жолдарда 
міндетті түрде су өткізу құрылыстары болу қажеті 
байқалды. Қаншама жолдар шайылып кетті. Жинал-
ған суды өткізіп жіберетін құбырлар салын ғанда, 
жолдардың көпшілігін сақтап қалуға болатын еді. 
Осыған байланысты Көлік министрлігі қолданыстағы 
инфрақұрылымды қайта қарауға тиіс. Сондай-ақ 
жергілікті гидрогеологиялық жағдайды, жаңа техно ло-
гияларды енгізуді және жобалық шешімдерді цифлан-
дыруды ескере отырып, жаңа жол-құрылыстарын 
жобалау кезінде нормативтерді жаңарту қажет», — деп 
тапсырды Олжас Бектенов.

P.S. Бұрынғы салынған жолдардың барлығында 
су өткізу жолдары бары рас. Алайда соңғы 
жылдардағы су тапшылығының әсері болар, 
соңғы салынған жолдарда мұндай құбырлар 
байқала бермейді. Айта кететіні, мал өткізу үшін де 
мұндай құбырлар қажет-ақ.

жОл жАқсАрсА ел әлеуеті де жАқсАрАды

әкімдер жОл сАпАсынА неге қАрАмАйды?
Осы аптаның сейсенбісінде 
өткен Үкімет отырысында 
Олжас Бектенов жол құрылысы 
кезінде жемқорлық тәуекелдерін 
азайту жұмыстарын да күшейту 
керектігін баса айтты. 

Жол ЖеМқорлары 
ҚАйДА КөП?

Ақылы жОл 
қыМбаттайды Ма?

Республикалық маңызы бар 
25 мың шақырым жолдарды күтіп 
ұстауға 80 млрд. теңге керек екен. 
Бюджетке артық салмақ түсірмеу 
мақсатында ақылы жолдарды 
енгізу жұмыстары жалғасуда.

Қазір ақылы жолдардың 
жалпы ұзындығы 3,2 мың 
шақырымды құрайды. Өткен 
жылдың қорытындысы бойынша 
бұл жолдардан 30 млрд. теңге 
жиналған. Бұл қаражат жолдарды 
күтіп ұстауға, ағымдағы жөндеуге 
және техника сатып алуға 
жұмсалған.

Реконструкциялаудан өткен 
жолдарды нормативтік деңгейде 
күтіп ұстау мақсатында биыл 
2 мың шақырымнан астам 11 
учаскеге кезең-кезеңімен ақы 
алуды енгізу жоспарлануда. 

Көлік министрі Марат Қарабаев 
ақылы жолдардың бағасын 20 
процентке көтеруді ұсынған.

Оның айтуынша, әрбір жолдың 
ақысы түрлі деңгейде көтеріледі. 
Себебі ең арзан ақылы жолдар 
– Қазақстанда: бір шақырымы 1 
теңге. Ал ақыны көтергеннен кейін 
1 теңге 25 тиын болады.

«Мәселен, «Астана-Бурабай» 
жолының ақысы 220 теңгені 
құрайды. Негізі, кем дегенде 400 
теңге болуы керек. «Алматы-
Қарағанды» жолын әлі іске 
қосқан жоқ. Бірақ пайдалануға 
берілгенде бір шақырымы үшін 
1 теңге болмайды, шамамен, 
3 теңге болады. Біз осы 
мәселені талқылап жатырмыз», 
- дейді Қарабаев үкіметте өткен 
брифингте.

Оның айтуынша, көрші 
елдерде ақылы жолдың бағасы 7 
есе, тіпті, 15-20 есеге қымбат.

– «Біздің жүк көліктеріміз ол 
жаққа барғанда 7 есе қымбат 
төлейді. Ал олардың көліктері 
бізде 7 есе арзан бағамен жүреді. 
Біз – транзиттік елміз, сол себепті 
транзитпен өтетін көліктер көп. Ал 
отандық көлік жүргізушілері үшін 
15 процентке дейін жеңілдіктер 
қарастырылған. Жолдың бойында 
тұратын халық абоненттік 
төлеммен жүреді».

Қазақстандағы ақылы 
жолдардың тарифі басқа елдермен 
салыстырғанда айтарлықтай 
төмен. Осыған байланысты, күтіп 
ұстауға жұмсалатын шығындарды 
толық өтеу үшін қолданыстағы 
тарифті 20%-ға өсіру мәселесі 
пысықталуда. Бұл ретте, 
жергілікті жүргізушілерге тиісті 
жеңілдіктер қарастырылатын 
болады. Негізгі жүктеме ел арқылы 
өтетін транзиттік автокөліктерге 
бағытталатын болады.

Соңғы жылдары жергілікті 
жолдардың жай күйін жақсартуға 
да аса көңіл бөлінуде. Биыл 
жергілікті желіге 331 млрд. теңге 
бөлінді, оған 4 мың шақырымында 
жөндеу және қалпына келтіру 
жұмыстары жүргізілуде.

Осы аптаның дүйсенбісінде  
орталық алаңда Ұлттық домбыра 
күніне орай «Домбыра – халық 
мұрасы» атты  мерекелік фести валі 
өтті. Тағылымды іс-шараға Парламенті 
Мәжілісінің депутаты Мұрат Ергешбаев, 
ардагерлер, облыстық қоғамдық кеңес 
мүшелері, зиялы қауым, азаматтық 
қоғам өкілдері мен белсенді жастар 
қатысты.Облыс әкімі Нұрлыбек 
Нәлібаев жерлестерін мерекемен 
құттықтап, әр қазақтың асыл қазынасы 
домбыраның қасиетті Сыр елі үшін 
ерекше маңызын атап өтті.

Мереке қарсаңында орталық алаңда 
жиналған жұртшылықтың арасында 
сауалнама жүргізіп көрген болатынбыз. 
Сауалнаманың мақсаты қазіргі жастар 
мен ересектер ұлттық құндылықтар 
жайлы біледі ма?

Өкінішке орай Ұлттық құндылықтар 
жайлы, Ұлттық домбыра күні туралы 
білетіндер аз болып шықты. Жастар 
біздің болашақ елімізді дамытар, 
ұлтымыздың өнегелі өренді жалғасы 
дейміз. Бірақ та Ұлттық құндылықтар 
жайлы білмейтін жастардан не күтуге 
болады? Қазіргі заман жастарының 
құндылықтары қандай?

«Нағыз қазақ қазақ емес, нағыз 
қазақ домбыра» деп келетін Қадыр 
Мырза-Әлінің өлең шумағы қазақ 
болсаң домбыра тарта білу міндет 
дегенге саятындай. Бір қуантарлығы 
қазіргі кезде қазақтың ұлттық аспабына 
өзге ұлттардың да қызығушылығы 
жоғары екен. Ұлттық домбыра күніне 
орай домбыраның құлағында ойнайтын 
әртүрлі ұлт өкіл дерімен әңгімелескен 
едік.

Алғашқы кейіпкеріміз Қызылорда 

қаласының тұрғыны Сабина Мастерс. 
54 жастағы неміс ұлтының өкілі. Ол 
Қазақстанға келгенге дейін қобыз, 
шертер, жетіген, домбыра аспабы 
туралы мүлдем естімеген.

- Өзім Германияның тұрғынымын, 
бірақ күйеуім екеуміз жұмыс бабымен 
көптеген елдерде тұрдық. Қызылордаға 
көшіп келгенімізге де бірнеше жыл 
болды. Қазақстандағы жылдарым 
қазақ тың ұлттық аспабы  домбыраны 
үйре нуіммен ерекшеленеді. Бұдан 2 
жыл бұрын ақпан айында Дина Нұр-
пейісова атындағы халық аспаптар 
оркестрінің концертіне көрермен болып 
бардым. Сол кеште оркестрдің үніне, 
соның ішінде домбыраның дауысына 
ерекше ғашық болдым. Осыдан кейін 

домбыраның тек екі ішекті болатынын 
біле отырып, мықты ұстаздан сабақ 
алып, аз да болса домбыра аспабын 
меңгеріп алсам деген ой келді. Ұстазым  
маған әр күйді ерекше шыдамдылықпен 
үйретіп, бірден баурап алды. Сөйтіп мен 
жаңа аспапты үйренудің қуанышымен 
қатар, әр күйдің шығу тарихымен де 
таныстым.

- Қанша күй білесіз?
- Құрманғазы, Дәулеткерей, Дина, 

Қ.Ахмедияровтардың 35-ке жақын 
күйін білемін. Солардың ішінен өзіме 
«Адай», «Балбырауын», «Қос алқа», 
«Мереке», «Қызыл қайың», «Ақсақ 
киік» күйлері ұнайды. Қазақтың ұлт-
тық мақтанышын, өткен ғасырдағы ұлт 
болып қалыптасудағы күресін, ауыл-
дағы, немесе киіз үйдегі отбасылық 
өмірін, сондай-ақ Қазақстанның бай 
және алуан түрлі мәдениеті мен эмоция-
ларын  күй тарихы арқылы түсінемін.

- Бір күйді қанша уақытта үйрен-
діңіз?

- Менің құлақпен есте сақтау 
қабілетім жақсы. Кез-келген күйді 1-2 
күнде үйреніп аламын. Ең алғашқы 
үйренген күйім «Кеңес» деп аталады. 
Қазір күн сайын үйренгенімді қайталап, 
білімімді толықтырып отырамын. Уақыт 
өткен сайын орындауым жақсарып 
келеді (күлді).

- Отандастарыңыздың, туыс-
тары ңыз дың арасында күй тартып 
көрдіңіз бе?

- Әрине, мен домбыра шерткен 
кезде олар домбыра күмбірін беріле 
тыңдайды.

- Домбырашылық өнеріңізді 
сынап, байқауларға қатысып көрме-
діңіз бе?

- Иә, ұстазым Ерлан күй жарыста-
рына қатысуға ұсыныс тастады. Батыс 
Қазақстан облысы ұйымдастырған 
Дәу леткерейдің 200-жылдығына 
арнал ған конкурста бағымды сынап, 
арнайы сыйлыққа ие болдым. Деген-
мен өте ұялшақпын, көпшіліктің ал-
дына домбырамен шыққанда қатты 
қобалжимын. Сондықтан өзім таны-
майтын адамдардың алдында домбы-

рада тарта бергім келмейді. Бірақ, қалай 
болғанда да мен өзімді қос шекті аспап 
- домбырасыз елестете алмаймын!

Тағы да бір кейіпкеріміз қызылор-
далық, корей ұлтының өкілі, 10 жастағы 
Иван Ли.

- Ұлым кішкентай кезінде дүкенде 
жүріп, сөреде тұрған домбыраға қызы-
ғып, алып беруімізді өтінді. Қызыққан 
соң сатып әпердік. Иван оны өз беті-
мен шертіп жүріп, әртүрлі әуендер 
шығарып жүрді. Сөйтіп 7 жасында 
Дина Нұрпейісова атындағы Өнер 
академиясының жанындағы домбыра 
үйімесіне қабылданды. Қазір ынтасы 
жақсы, күніне бір музыка үйрендім 
деп қуантып келеді, - дейді баланың 
қабілетін жастайынан байқаған анасы.

- Ата-әжем кәсіби домбыра алып 
беруге уәде етті. Енді олардың сенімін 
ақтап, белгілі домбырашы болуға 
тырысамын, - дейді Ли Иван.

Қызылордада тұратын венгр ұлты-
ның өкілі 7 жастағы Руслан есімді 
бүлдіршін де күйді жақсы көреді екен. 
Оның әкесі венгр, анасы орыс.

- Ұлым кішкентай кезінен музыкаға 
құштар болып өсті, - дейді анасы Ксе-
ния. - Қабілетін ашып, жан-жақтылығын  
арттыру үшін қандай курсқа барасың 
дегенімізде өзі домбыраға қатысамын деп 
шешті. Қазір үйірмеге барып жүр геніне бір 
жыл болды. Биыл домбыра күніне орай 
Қазақстан Ассамблеясы Аты рау филиалы 
ұйымдастырған дом бы рашылар он-
лайн конкурсына қатысып, лауреат атан-
ды. Болашағынан үмітіміз зор.

Қызық бір дүниені байқадық. Кейіп-
керлерді іздестіру барысында тағы бір 
қызылордалық, 53 жастағы Олегжан 
Атанасов есімді күйшіні кездестірдік. 
Есімінің соңына неге жан деген жалғау 
жалғанған дегенде адамдардың әр-
дайым жанынан табылсын деп ата-
анам Олегжан деп қойған деді.

-  Атырауда Нәсіпқали Төлегенов 
деген мықты домбырашыдан үйрендім. 
Ол да мені өзінің шәкірттеріне үлгі етіп, 
«Міне, орыс, ендігі үйреніп алды, ал 
сендер әлі жүрсіңдер» деп қазақтарды 
жігерлендіретін, - дейді Олегжан.

Олегжан 1990-жылдары Атырау 
облысында Нұрмұхан Жантөрин 
атындағы облыстық филармонияда 
ансамбль құрамында өнер көрсеткен. 

Бүгінде 180-ге жуық қазақ әндерін 
домбырамен орындайды. Атыраулық 
ақындардың өлеңіне ән жазып, сазгер 
атанған. 

 -  12 жасар ұлым домбыраға қызы-
ғушылық танытып жүр . Қазір домбы-
раның қыр-сырын, қазақ әндерінің шығу 
тарихын сол ұлыма үйретіп жатырмын, 
- дейді Олег.

ТүйІн. Домбыраға деген қызы-
ғушылық, әрі музыкалық аспаптың 
танымалдылығы ешқашан да тоқ-
таған емес. Бүгінде домбыраның 
құлағында ойнайтын қызылордалық 
өзге ұлт өкілдері көп екені қуантады. 
Көпке топырақ шашпаймыз, бірақ та 
кейбір қазақ жастарының домбыраға, 
ұлттық құндылыққа қызықпайтыны 
көңіл көншітпейді.

Мұхаммедшах КАюП

Осы аптаның сейсенбісінде Өңірлік 
коммуникациялар қызметінің алаңында 
Қызылорда облысының прокуроры 
Ризабек Ожаров ағымдағы жылдың I 
жартыжылдығында атқарған жұмыстардың 
қорытындысы туралы БАҚ өкілдеріне 
баяндады. 

Облыс прокурорының айтуы бойынша бүгінде 
жергілікті құқық қорғау және атқарушы органдар 
қызметін оңтайлы үйлестіру нәтижесінде аймақта 
қоғамдық саяси ахуал тұрақталып, қылмыс деңгейі 
төмендеген.

- Прокуратура қылмыстық құқық бұзушылық 
профилактикасына ерекше назар аударуда. 
Біздің бастамамызбен қылмыстың алдын алу 
бағытында прокуратура, полиция және пробация 
қызметкерлерінен құралған арнайы топтар 
құрылды. Қылмысқа бейім тұлғалардың тәуекел 
тобы анықталып, олармен тиісті жұмыстар 
жүргізілуде. Нәтижесімен ұрлық - 18%-ға, оның 
ішінде мал ұрлығы 28%-ға, есірткі қылмыстары 
2%-ға, кәмелетке толмағандармен жасалған 
қылмыстар 38%-ға және оларға қарсы жасалған 

қылмыстар 10%-ға төмендеген. Прокуратура 
қылмыстық құқық бұзушылық профилактикасына 
ерекше назар аударуда. Біздің бастамамызбен 
қылмыстың алдын алу бағытында прокуратура, 
полиция және пробация қызметкерлерінен 
құралған арнайы топтар құрылды. Қылмысқа 
бейім тұлғалардың тәуекел тобы анықталып, 
олармен тиісті жұмыстар жүргізілуде,-деді облыс 
прокуроры.

Облыстық прокуратураның бастамасымен түрлі 
қылмыстың алдын алу бағытында прокуратура, 
полиция және пробация қызметкерлерінен 
құралған арнайы топтар құрылды. Сондай-
ақ қылмысқа бейім тұлғалардың тәуекел тобы 
анықталып, олармен тиісті жұмыстар жүргізілуде. 
Қадағалау сапасы артып, прокурордың құқық 
қорғау рөлі күшейтілді.

Прокурорлық сүзгіден үш жарым мыңдай шешім 
өткізіліп, 152 заңсыз шешімдердің қабылдануына 
жол берілмеді. Тергеп тексеру мерзімі бұзылған 
істер 20%-ға азайды. Бұл алты айда атқарылған 
жұмыстың тең жартысы ғана. 

- Өздеріңізге белгілі облысымызда Қылмыстық 
атқару жүйесі департаментіне қарасты 3 мекеме 
орналасқан. Онда ахуал тұрақты, жаппай 
тәртіпсіздік фактілері орын алмаған. Осы 
мекемелерде барлық соқыр аймақтар жойылып, 
бейнебақылау камераларымен жабдықталды. 
Жергілікті бюджеттен ұялы байланысты бұғаттау 
құралдарын сатып алуға 200 млн. теңге бөлінуіне 
қол жеткізілді. Қазірдің өзінде бұл құрылғы 
ақша қаражаттарының онлайн-транзакциясын 
бұғаттауда өзінің оңды нәтижесін көрсетуде. 
Қоғамдық мүдделерді қорғау бағытында 
халықтың өзекті мәселелері мен аймағымыздың 
әлеуметтік-экономикалық жағдайына басты назар 
аударылды. Осы ретте 211 тексеріс жүргізіліп, 
заңдылықты бұзушылықтарды жоюға бағытталған 
310 қадағалау актісі енгізілді, - деді Ризабек 
Ожаров.

Сондай-ақ өңірімізде прокуратураның 
бастамасымен «Смарт-білезік» жобасы пилотты 
режимде іске асырылуда. Жаңа жобаның негізі 
міндеті - сотталғандар мен күдіктілерді бақылау 
процесін цифрландыру болып табылады. Облыс 
прокуроры жобаның жұмысын таныстырып өтті.

- Білезіктермен бағдарлама отандық 
өндірушімен смарт-сағат ретінде әзірленіп, ол 
биометриялық деректерді оқу, геолокацияны дәл 
көрсету, білезікті шешу немесе бүлдіру туралы 
хабарлама жіберу және білезікті бүлдіруден 
қорғау функцияларымен қамтылған. Алдын ала 
есептеулер бойынша 1,2 млрд. теңге бюджет 
қаражатын үнемдеуге болады. Қазіргі таңда 
қылмыстық қудалау және қылмыстық атқару 
органдары 299 «Смарт-білезікті» пайдалануда. 
Осы жобаны іске асыру үшін мүдделі органдармен 
өзара жұмыс топтары құрылып, арнайы мобильді 
қосымша әзірленді,- деді ол өз сөзінде.

Қылмыс санатына қарай жіктейтін болсақ, 
биыл өңірде құқық бұзушылықтың біршама 
азайғанын байқауға болады. Мәселен, кісі 
өлтіру, денсаулыққа қасақана ауыр зиян 
келтіру, алаяқтық, қарақшылық, мал ұрлығы 
төмендеген. Сондай-ақ, қадағалаудың 
арқасында жол апатының да саны едәуір 
кеміген. Кісі өліміне соқтырған жол апаттары 
азайды.

ДОМБЫРАҒА БАСҚАЛАРДЫң ДА БАР ТАЛАСЫ...

ҚылмыС азайды?..
Осы аптаның сәрсенбісінде Өңірлік 

коммуникациялар қызметінің алаңында 
облыстық құрылыс, сәулет және қала 
құрылысы басқармасының басшысы Төрәлиев 
Ерлан БАҚ өкілдеріне ағымдағы жылдың I 
жартыжылдыңында атқарылған жұмыстардың 
қорытындысы туралы баяндады.

 Жалпы құрылыс саласында негізгі екі көрсеткіш 
белгіленген. Олар: құрылыс жұмыстарының 
көлемі және пайдалануға берілген тұрғын үй 
көлемі. Осыған сәйкес ағымдағы жылдың алты 
айлық қорытындысымен құрылыс жұмыстарының  
көрсеткіші 74 млрд. теңгеге жетіп, бұл көрсеткіш 
былтырғы жылдың осы кезеңімен салыстырғанда 
136% құрады.

- Қаржыландырудың барлық көздері есебінен 
330,5 мың шаршы метр тұрғын үй пайдалануға 
беріліп, өткен жылдың сәйкес кезеңіне 103,7% құрап 
отыр. Алты ай қорытындысы бойынша жоспарланған 
қаржының 100% игерілді. Соңғы 2 жылда мемлекет 
тарапынан жасалып жатқан қолдаудың арқасында 
облысымыздың құрылыс саласында жоғары өсу 
қарқыны байқалуда. 2023 жылы барлығы 177 
жобаның құрылысына 87,1 млрд. теңге бөлініп, 2022 
жылмен салыстырғанда 3,5 есеге өскен. Ал, 2024 
жылы 4 есеге артып, Басқарма тарихында болмаған 
176 жобаны жүзеге асыруға 123 млрд. тг. бөлініп 
отыр,-деді басқарма басшысы.

 Басқарманың тапсырысымен негізгі 4 күрделі 
сала бойынша құрылыс жұмыстары жүргізілуде. 
Олар: білім, денсаулық сақтау, спорт және мәдениет 
салалары. Білім саласында биыл 35 нысанның 
құрылысын жүргізу жоспарланып, қазіргі таңда 24 
нысанның құрылысы қарқынды жүріп жатса, 1 нысан 
пайдалануға берілді.

- «Жайлы мектеп» ұлттық жобасы аясында 
облысымызда құны 98 млрд. теңге болатын 21 
мектеп салу бойынша тиісті жұмыстар жүргізілуде. 
Өткен жылы 10 мектептің құрылысы басталды, 
олардың барлығын осы жылы аяқтау жоспарланған. 
Қалған 11 мектеп биыл басталып, 2025 жылы 
пайдалануға берілетін болады. Биыл пайдалануға 
берілетін мектептердің барлығына инфрақұрылым 
жеткізілген, абаттандыру жұмыстары да жақын 
күндері басталып, 1 тамызға дейін аяқтау межесі 
қойылған. «Білімді қолдау қоры» арқылы Қызылорда 
қаласында құны 7,9 млрд. теңгені құрайтын 
физика-математика бағытындағы 400 орындық 
оқу корпусы және 300 орындық жатақханасы бар 
мектеп-интернат құрылысы қарқынды жүргізілуде. 
Қызылорда қаласында құны 2,3 млрд. теңгені 
құрайтын заманауи үлгідегі Оқушылар сарайы 
мен құны 4,8 млрд. теңгені құрайтын Музыкалық 
колледж құрылысы басталды және осы жылы 2 
жаңа мектеп, 5 қосымша құрылыс басталуда. Сол 
секілді Қызылорда қаласында құны Сұлтан Бейбарыс 
көшесі мен Н.Назарбаев даңғылының қиылысында 
10,7 млрд. болатын Инновациялық шығармашылық 
орталығының құрылысы жүргізілуде,-деді.

Басқарма басшысы денсаулық сақтау саласында 
21 нысанның құрылысы жүргізіліп жатқанын айтып 
өтті. «Ауылда денсаулық сақтауды жаңғырту» 
пилоттық ұлттық жобасын іске асыру бойынша 
2024 жылға жоспарланған 11 нысанның құрылысы 
басталып, барлығы жыл аяғына дейін пайдалануға 
беріледі. Бүгінде Қызылорда қаласында 36,4 млрд. 

теңгеге бір ауысымда 100 келушіге арналған 
емханасы және онкологиялық бөлімшесі бар 300 
орындық көпбейінді аурухананың құрылысы 
жүргізілуде.

Сондай-ақ басқарма басшысы спорт саласы мен 
мәдениет саласында салынып жатқан нысандар 
туралы да айта кетті.

- Мәдениет саласы бойынша ағымдағы 
жылы 13 нысанның құрылысы жүргізілуде. 
Бүгінгі күні құны 3,7 млрд. теңге болатын 
Өнер орталығының құрылысы аяталса, Қазалы 
ауданындағы 600 орындық Мәдениет үйі де ел 
игілігіне табысталды. 7 ауданда жалпы құны 11,5 
млрд. теңге болатын музей, кітапхана, мұрағат, 
неке қию залы, ардагерлер және аналар, жастар 
орталықтары, азаматтық қоғам өкілдері мен 
тарихи-мәдени, рухани ұйымдарды біріктіретін 
типтік үлгідегі «Руханият» орталықтарының 
құрылысы басталса, Қызылорда қаласында 
Сырдария өзенінің сол жағалауында орналасқан 
тарихи-мәдени мұра орталығының құрылысы 
жүргізілуде. Барлығы жыл соңына дейін 
пайдалануға берілетін болады. Спорт саласында 
Биыл 14 нысанның құрылысына  14,1 млрд. 
теңге бөлініп отыр. Оның ішінде, аудандарда 
11 спорт кешенінің құрылысы жүргізілуде, сол 
жағалауда құны 20,0 млрд теңге болатын 7 мың 
орынға арналған Орталық стадион, құны 6,5 
млрд. теңгенің жабық бассейні бар көп салалы 
дене шынықтыру – сауықтыру кешені және құны 
2,7 млрд. теңгеге Үстел теннисі орталығының 
құрылысы басталып отыр. Халықты баспанамен 
қамту мәселесі мемлекет үшін қашан да басым 
бағыттың бірі. Қызылорда облысы бойынша 2024 
жылы барлық қаржыландыру көздері есебінен 
701,6 мың ш.м тұрғын үйді пайдалануға беру 
жоспарланған,-деді Ерлан Төрәлиев.

Облыс аумағында мемлекеттік бағдарламалар, 
ұлттық жобалар және инвесторлар демеушілігімен 
бой көтерген жаңа нысандардың қатары 
көп. Кейінгі екі жылдың бедерінде аймақта 
құрылыстың және сол құрылыс қарқынының 
аясында абаттандыру жұмыстары ерекше қолға 
алынуда. 

Домбыра ғасырдан-ғасырға іріктеліп, түрленіп, халықтың өзімен 
бірге дамып, қалыптасып келеді. Бұрынырақ та әрбір қазақ үйінің 
төрінде домбыра ілулі тұрды, немесе үй ішінің біреуі әйтеуір домбыра 
тартып, күй шертетін. Көпке белгілі, қазақтың халық арасында ең 
кең тараған музыкалық аспабы - домбыра. Үн арқылы ұғысқан, күй 
арқылы табысқан қазақтың домбыраға деген құрметі мен махаббаты 
ерекше. Содан да Домбыра күнінің ұлттық мерекеге айналуы – көнеден 
жеткен рухани байлығымызға берілген лайықты баға. Бұл шешім 2018 
жылы қабылданып, жыл сайын шілденің бірінші жексенбісі ұлттық 
аспабымыздың төл мерекесіне айналды.

Басқарма тарихында 
Болмаған 123 млрд. теңге?..

Мұхаммедшах МАрАТұлы

Облыс әкімі Нұрлыбек Нәлібаев Парламент 
Мәжілісіне «AMANAT» партиясынан сайланған 
депутаттар Мархабат Жайымбетов, Мұрат 
Ергешбаев, Мұрат Әбеновпен, «Ауыл» партиясынан 
сайланған депутаттар Серік Егізбаев, Жигули 
Дайрабаев, Ерболат Саурықовпен кездесті.

Кездесуде өңірде атқарылған жұмыстар мен 
алдағы жоспарлар талқыланды. Аймақ басшысы 
атқарушы органдар саяси партиялармен тығыз 
жұмыс жасап, олардың бастамаларына әрдайым 
қолдау көрсететінін атап өтті.

– «Президентіміздің, Үкімет басшысының, 
Парламенттің қолдауымен халықтың әлеуметтік 
жағдайын жақсарту, инфрақұрылым объектілерін 
жаңарту бойынша ауқымды жұмыстар іске асуда. 
Бүгінде облыс бюджеті 708 млрд. теңгеден асты. 
Бар-жоғы 2 жылдан сәл астам уақытта 236,8 млрд. 
теңгеге немесе 53,7 пайызға ұлғайды. Қаражаттың 
басым бөлігі халықтың игілігіне, әсіресе, инфрақұ-
рылымдық жобаларды жүзеге асыруға жұмсалуда. 
Бюджетті жоспарлауда әлеуметтік бағытқа 
басымдық берілді. 2022 жылы әлеуметтік салаға 

275,3 млрд. теңге бағытталса, 2024 жылы бұл қаржы 
428,1 млрд. теңгеге жетті. Өсім 152,8 млрд. теңге, 
бұл – жалпы бюджеттің 63,9 пайызы. Оның ішінде, 
білім беру саласына 307,9 млрд. теңге, денсаулық 
сақтау саласына 22 млрд. теңге, әлеуметтік көмек 
және әлеуметтік қамсыздандыруға 44,9 млрд. теңге, 
мәдениет, спортқа 53,3 млрд. теңге қаралды. 

Өткен 5 айдың қорытындысына қарасақ, 
негізгі макроэкономикалық көрсеткіштердің 
өсімі қамтамасыз етілді. Өңірдегі мұнай қорының 
сарқылуы салдарынан соңғы 10 жыл бойы төмендеу 
тенденциясын көрсетіп келген өнеркәсіп өндірісі 
көлемі 2023 жылдың қыркүйек айынан бастап оң 
динамикаға шықты. Өсім өңдеу өнеркәсібі есебінен 
қалыптасты. Өңдеу өнеркәсібіндегі өсім бойынша 
2022 жылы өңір республикада 11-орында болса, 
2023 жылы 1-орыннан көрінді», – деді Нұрлыбек 
Машбекұлы.

Өз кезегінде, халық қалаулылары аймақта 
барлық сала бойынша қарқынды даму байқалатынын 
атап өтіп, облыс басшысының бастамаларына 
сәттілік тіледі.

Қызылордада Ұлттық домбыра күнінде 
«Домбыра – халық мұрасы» фестивалі өтті. 
Жаңарған Орталық алаңдағы тағылымды іс-
шараға Парламент Мәжілісінің депутаты Мұрат 
Ергешбаев, ардагерлер, облыстық қоғамдық кеңес 
мүшелері, зиялы қауым, азаматтық қоғам өкілдері 
мен белсенді жастар қатысты.

Облыс әкімі Нұрлыбек Нәлібаев жерлестерін 
мерекемен құттықтап, әр қазақтың асыл қазынасы 
- домбыраның қасиетті Сыр елі үшін ерекше 
маңызын атап өтті.

– «Мемлекет басшысы Қасым-Жомарт Кемел ұлы 
өз сөзінде «Азаматтарымыздың рухы әрқашан биік 
болуы үшін мәдениетімізге, яғни руханиятымызға 
баса мән бергеніміз жөн» деген болатын. Биыл 

«Алаштың анасы» атан ған қасиетті Сыр өңірінде 
«Руханият жылы» жария ланды. Мерейлі жыл 
аясында тек мәдени-көпшілік шаралар ғана емес, 
ауқымды жобалар жүзеге асырылады. Наурыз 
мере кесінде 1000 орындық «Өнер» орталығы 
пай да лануға берілді. Қызыл орда қаласының сол 
жағалауынан облыстық тарихи-өлкетану музейі 
ғимаратының құрылысы басталды. Жыл соңына 
дейін Сыр өңірінің жазба мәдениетін насихаттайтын 
«Алаш әдебиеті» музейі ашылады. Барлық 7 ау-
данда музей, кітап  хана, архив, неке қию залы, 
арда герлер және аналар, жастар орталықтарын 
біріктіретін, типтік үлгідегі «Руханият» орталықтары 
салы нуда. Облыс орталығында «Шығармашылық 
акаде мия сы», 2 ауданда Оқушылар үйі мен Өнер 
мек теп терінің құрылысы жүруде. «Саутс ойл» 
компания сының демеушілігімен мәдени мұраның, 
ұлттық өнердің кемелденуіне өзіндік үлесін қосқан 
Қазан ғап атындағы Қызылорда музыкалық жоғары 
колледжінің жаңа ғимараты салынуда. Былтырдан 
бері қасиетті мекеннің абыройын асырып, бақ-
беделін сақтауға үлес қосып жүрген мәдениет және 
өнер, әдебиет өкілдеріне облыс әкімінің «Тұран» 

арнайы сыйлығын табыстауды бастадық. Аудан-
дардағы өнер ұжымдарына 100 домбыра тарту 
етілді. Мемлекет басшысының «Адал азамат» тұжы-
рымдамасы аясында республикада алғашқы болып 
171 мәдениет үйі мен клубтарда 7 бағыт бойын-
ша «Адал адам – мәдени-тәрбие беру орта лы ғы» 
жобасы іске асырылуда», - деді аймақ басшысы.

Мерекелік кеште Базардың термесі, Жиенбай-
дың жыр бастауы, «Жез киік», «Терісқақпай», 
«Сарыарқа» секілді туындылар орындалды.

Облыстағы мәдениет үйлері мен клубтарда 
100-ден аса жыр-терме, домбыра үйірмесі жұмыс 
жасап, оларда 1000-нан астам балалар мен 
жасөспірімдер дәстүрлі өнерге тәрбиеленуде. 
Облыс көлемінде ұлт аспаптар оркестрлері, 

фольклорлық ансамбльдер және этно-топтар 
халыққа рухани-мәдени қызмет көрсетіп келеді. 
Кешелі бері Сыр аспанын дала дауылпазы 
- домбыра үніне толтырған «Сыр толқыны» 
республикалық күйшілер байқауы ұлт өнерін тағы 
бір биікке көтере түсті. 

Өңірде айтыс өнері мен жыраулық дәстүр көші 
әлі күнге үзілген жоқ. Кеңестік дәуірде айтыстың 
ақтаңгері атанған жерлесіміз Манап Көкеновке 
«Қазақстанның халық ақыны» құрметті атағы 
берілсе, тәуелсіздік жылдарында Мұхтар Ниязов 
«Алтын домбыраны» үш мәрте жеңіп алып, Сыр 
жеріндегі айтыстың бүгінгі мерейін асырды. 
Қорқыт бабадан бастау алған жәдігер өнерді 
жалғастырушы Сыр сүлейлерінің әрқайсысы 
бүгінде дәстүрлі жыршылық пен термешіліктің бір-
бір мектебіне айналды. Ұлт қазынасын сақтап, әрі 
қарай дамыту мақсатында биыл Сыр мәдениетінің 
алтын тамыры саналған жыраулық дәстүр өкілдері 
үшін “Жыраулар үйі” ашылды. Бұл шаңырақ 
бабалар мұрасын ұрпақтан-ұрпаққа жалғап, 
ұлттық брендіміз - жыраулық өнерді насихаттауға 
арналған бірден-бір рухани орынға айналуда. 

Облыс әкімі Нұрлыбек Нәлібаев Сырдария 
ауданына жұмыс сапарымен барып, «Бесарық» 
ауылының әлеуметтік-экономикалық дамуымен 
танысты. Өткен жылдың қорытындысымен бұл 
ауыл «Үлгілі елді мекен» байқауының жеңімпазы 
атанған еді. 

Нұрлыбек Машбекұлы ауылдағы мәдениет 
үйінің құрылысын көрді. Бұрынғы ғимарат 1979 
жылы салынған. Қайта жаңғыртуға аудандық 
бюджеттен 25 млн. теңге қаражат қаралды. 

Көрермендер залының төбесі, сахналық төсеніші, 
пердесі, орындығы жаңартылып, музыкалық 
аппаратура, ЛЭД экран алынады. Жаңа үлгідегі 
жарық шамдар орнатылып, көрермендер 
залы толық жөндеуден өтеді. Сонымен қатар 
Мәдениет үйінде орналасқан кітапхана қайта 
жабдықталады. Жөндеу жұмыстары «Абай-
Дәулет» ЖШС демеушілігімен жүргізілуде. Қазір 
мекемеде 6 үйірме, 1 шығармашылық ұжым 
жұмыс жасайды, оған 114 мүше тартылған. 
Аудан әкімі Берік Сәрменбаев аймақ басшысын 
ауылдағы басқа да құрылыстармен таныстырды. 
№147 орта мектеп ғимараты 2020 жылы күрделі 
жөндеуден өткен. Былтырғы оқу жылында 23 
оқушы бітіріп, 3-еуі «Алтын белгі» алды, 1 оқушы 
ҰБТ-дан 112 балл жинады.

«Бөбек» балабақшасы 2007 жылы ашылған. 

Мұндағы 5 топта 120 бала тәрбиеленуде. 
«Бесарық» ЖШС-нің демеушілігімен ғимарат 
сыртына жөндеу жұмыстары жүргізілді.

Сондай-ақ, облыс әкіміне ауылдық емхананың 
жай-күйі таныстырылды. Дәрігерлік амбулатория 
1570 тұрғынға амбулаториялық және күндізгі 
стационарлық қызмет көрсетеді. Онда ем- шара, 
химизатор, егу және дәрігерлер бөлмелері бар. 
Жедел жәрдем автокөлігімен қамтылған.

Әрі қарай Нұрлыбек Машбекұлы ауылдың 

орталық алаңына барды. Демалыс аймағына 
«Абай Дәулет» ЖШС 65 млн. теңге қаражат бөлді. 
Алаң ортасына субұрқақ, «Ана бақыты» мүсіні 
орнатылған. Алдағы уақытта мұндағы орталық 
көшелер жаңартылып, жол салынады.

Аймақ басшысы серіктестіктің күріш алқабына 
барып, дақылды баптаған еңбеккерлердің жұмыс 
барысын көрді. Еске салсақ, биыл облыста 
негізгі дақыл күріш 83,1 мың гектарға егіліп, 
суға бастырылды. Қазір ауыл шаруашылығы 
тауарөндірушілері егістікті күтіп- баптауда.

Аймақ басшысы аудан әкімі Берік 
Сәрменбаевқа бірқатар тапсырма берді. Ауылда 
салынатын әлеуметтік нысандардың құрылыс 
сапасын мұқият қадағалауды және тазалық, 
абаттандыру, көгалдандыру жұмыстарын 
күнделікті бақылауды міндеттеді.

Облыс әкімі Нұрлыбек Нәлібаев Денсаулық 
сақтау ісінің үздігі, медицина саласының 
ардагері Асылбек Тоғызбаевты мерейтойымен 
құттықтады. Іс-шараға ардагерлер мен зиялы 
қауым өкілдері, Асылбек Тоқмырзаұлының 
әріптестері қатысты.

Аймақ басшысы мерейтой иесінің халық 
денсаулығын сақтаудағы ерен еңбегін атап 
өтіп, ізгі тілегін жеткізді.

– «Сырбойылықтар еңбекпен келген 
абыройдың қадірін біледі, қасиетін жоғары 
бағалайды. Бүкіл саналы ғұмырын осы 
салаға арнаған, Денсаулық сақтау ісінің 
үздігі, Қызылорда қаласының Құрметті 

азаматы, «Құрмет» орденінің иегері 
Тоғызбаев Асылбек Тоқмырзаұлы 
мерейлі 75 жасқа толды. Халқымыз 
алғыс арқалаған, ілтипатқа бөленген 
өзіңіздей ел ағаларымен мақтанады. 
Сізге тілеулес азаматтардың, ақ-
адал ниетті жерлестеріңіздің атынан 
бүгінгі мерейтойыңызбен шын 
жүректен құттықтап, деніңізге 
саулық, отбасыңызға амандық тілей-
міз!», – деді Нұрлыбек Машбекұлы.

Іс-шарада мерейтой иесіне 
Қызылорда облысының Құрмет 
грамотасы табысталып, жұбайы, 
медицина саласының ардагері 
Мейрамкүл Ерғалиқызына сый-
құрмет көрсетілді.

Асылбек Тоқмырзаұлын Қызыл-
орда облысының Құрметті азаматы 
Бақберген Досманбетов, сала 
ардагерлері Еркебай Аяпов, Абдулла 
Шүленбаев құттықтады.

Айта кетейік, «Жайлы 
мектеп» ұлттық жобасы 
аясында облыста 12 300 орынға 
арналған 21 мектеп салу 
жоспарланған. Өткен жылы 
6900 орындық 10 мектептің 
құрылысы басталса, биыл 5400 
орындық 11 мектеп құрылысы 
басталады деп күтілуде. 
Қызылорда облысының әкімдігі 
мектептерге инфрақұрылым 
жеткізу бойынша жергілікті 
бюджеттен 118,4 млн. 
теңге бөліп, жоба-сметалық 
құжаттары әзірленді. Сараптама 
қорытындысы алынды. Әрі 
қарай инфрақұрылым жүргізуге 
жергілікті бюджеттен 1,7 млрд. 
теңге қаржы бөлініп, қазір 7 
мектептің құрылыс-монтаж 
жұмыстары аяқталды. 

Мемлекет басшысының 
бастамасымен жүзеге 
асырылған «Таза Қазақстан» 
республикалық экологиялық 

акциясына аймақ жұртшылығы 
белсене қатысуда. Тазалық 
акциясын жыл соңына дейін 
жалғастырудың іс-шаралар 
жоспары бекітілді.

Оның аясында өңірдің 
барлық елді мекенінде сани-
тарлық тазарту, абаттандыру 
және көркейту-көгалдандыру 
жұмыстары жүргізілді. Бес 
кезеңнен тұратын «Таза 
өлке», «Киелі мекен», «Жасыл 
аймақ», «Өнегелі ұрпақ», 
«Мөлдір бұлақ» апталықтары 
ұйымдастырылды. Акцияға 
300 мыңнан аса ерікті, қоғам 
қайраткерлері, бюджет саласы 
мен кәсіпорын қызметкерлері 
қатысты. 12 мың тоннадан 
астам қоқыс қалдығы 
шығарылып, елді мекендердегі 
скверлер мен парктер, 
тарихи- мәдени ескерткіштер, 
әлеуметтік нысандар, өнеркәсіп 
және бизнес нысандары, су 

объектілері, аулалар мен 
көшелердің бойы тазартылды. 

Көркейту-көгалдандыру 
кезінде өңірдің климатына 
жерсінетін көшеттер егілді. 
Акция аясындағы шаралар 
республикалық және 
жергілікті бұқаралық ақпарат 
құралдарында кең көлемде 
ақпараттандырылуда.

Тазалық шараларының 
сапасын арттыру мақсатында 
әзірленген «Таза Қазақстан» 
онлайн платформасын іске 
қосуға Қызылорда облысы 
толық дайын.

P.S. ҚР Президентінің 
кеңесшісі Ернар Баспаевтың 
төрағалығымен өткен 
мәжілістің күн тәртібінде 
аймақта «жайлы мектеп» 
ұлттық жобасын және «Таза 
Қазақстан» республикалық 
акциясын іске асыру барысы 
талқыланды.

Облыс әкімі Нұрлыбек Нәлібаев 
бокстан Олимпиада ойындарының 
қола жүлдегері, Азия 
ойындарының күміс жүлдегері 
Қамшыбек Қоңқабаевпен кездесті.

Қамшыбек Ханчжоу (Қытай) 
қаласында өткен ХІХ Жазғы Азия 
ойындарында күміс жүлдегер 
атанып, Париж олимпиадасына 

жолдама жеңіп алған еді. 
Аймақ басшысы боксшының 

дайындық барысы туралы сұрап, 
алдағы дүбірлі додадан жеңіспен 
оралуына тілектестік білдірді.

– «Қамшыбек, біз сені 
мақтан тұтамыз! Бүгінгі 
жеткен биігің – жастайыңнан 
осы спорт түрін таңдап, 
табандылық танытқан 
қажырлы еңбектің нәтижесі, 
ата-анаң, жанкүйерлердің тілегі 
мен батасының арқасында деп 
білеміз. Әрбір сырбойылық 

спортшының жетістігіне 
қуанамын. Ел спорты ның 
мәртебесін асқақтатып, 
халықтың рухын көтерген 
жеңіс үшін барша Сыр 
жұртшылығының атынан 
алғыс білдіреміз. 

Олимпиада ойындарына 
қатысып, жеңіс 

тұғырынан көріну – әр 
спортшының арманы. Бұл – 
еңбексүйгіштіктің, патриотизм 
мен өз күшіне деген сенімнің 
үлгісі. Чемпиондарымызға 
қарап, мыңдаған жастың 
спортқа деген құлшынысы 
артады. Бүгінгі кездесудің 
басты мақсаты – елдің ыстық 
ықыласы мен тілегін жеткізу. 
Арқа сүйейтін, тілеуіңді тілейтін 
қалың еліңнің, жерлестеріңнің 
атынан өзіңді қолдау әрі 
ынталандыру үшін арнайы 

сый-сияпат жасап, баспана 
кілтін табыстауды жөн көрдік», 
– деді Нұрлыбек Машбекұлы. 

Өз кезегінде спортшы Олимп 
шыңын бағындыруға бар күш-
жігерін жұмсайтынын айтты.

Кездесу соңында облыс әкімі 
өңір халқының атынан Қамшы-
бекке пәтер кілтін табыстады.

Қамшыбек Қоңқабаев – бокс-
тан ҚР Еңбек сіңірген спорт ше-
бері. Әлем чемпионатының жеңім-
пазы, күміс жүлдегері (2014, 2017 
ж.), Азия чемпионатының 4 дүркін 
күміс жүлдегері (2017, 2019, 2021, 
2022 ж.), Олимпиада ойындарының 
қола жүлдегері (2021 ж.), Азия 
ойындарының күміс жүл  де гері 
(2023 ж.). Алда Париж (Фран ция) 
қаласында өтетін Жазғы Олим-
пиада ойындарына барады. Бап кері 
– бокстан ҚР Еңбек сіңірген жат-
тықтырушысы Сейітжан Төкенов.

жүрекке жАқын дОмбырА күні

Асылбек Тоғызбаев 1949 жылы Тереңөзек ауданында дүниеге 
келген. Ақтөбе мемлекеттік медицина институтының 

«емдеу ісі» факультетін бітірген. Студент кезінен орта буын 
қызметкері болып Ақтөбе балалар ауруханасының хирургия 

бөлімінде жұмыс істеген. 
Дәрігерлік еңбек жолы 1973 жылы Қызылорда облыстық 

ауруханасының анестезиология-реаниматология бөлімінде 
басталған. Мұнда 1982 жылға дейін дәрігер, одан кейін қан құю 
бөлімінің меңгерушісі болып қызмет етті. 1982-1990 жылдары 
бас дәрігердің ұйымдастыру-әдістемелік жұмыстар жөніндегі 

орынбасары болды. Ал, 1990-1994 жылдары Жаңақорған 
аудандық ауруханасының бас дәрігері, 1994-1997 жылдары 

облыстық аурухана бас дәрігерінің кеңес беру-диагностикалық 
орталығы жөніндегі орынбасары, 1997-2008 жылдары облыстық 

ЖИТС орталығының, 2008-2017 жылдары Қызылорда қалалық 
ауруханасының бас дәрігері қызметтерін атқарды. 

Асылбек Тоқмырзаұлының денсаулық сақтау саласындағы 
еңбек өтілі жарты ғасырға жуықтайды. Ел мүддесі 

жолындағы ерен еңбегі мемлекет тарапынан лайықты 
бағаланып, «Денсаулық сақтау ісінің үздігі», Қызылорда 

қаласының Құрметті азаматы атанды, «Құрмет» орденімен 
марапатталды.

тОғызбАевтың 
75 жАсы...

ДЕПУТАТТАР ӘКІММЕн КЕЗДЕСТІ

МЕМЛЕКЕТ БАСШЫСЫНЫҢ 
ТАПСЫРМАЛАРЫ қАЛАй оРЫНдАЛудА?

«абай-дәулет» – ауыл деМеушісі

“Біз ҚамшыБекті маҚтан тұтамыз”

Аймақ спортшылары жыл басынан 
бері Әлем, Азия чемпионаттары мен 
кубоктерінен 61 медаль жеңіп алды. Әзірге 
қызылордалық спортшылар қоржынында 
париж олимпиадасының 7 жолдамасы бар. 
Грек-рим күресінен Айдос Сұлтанғали, 
дзюдодан Абылайхан Жұбаназар мен Шархан 
Нұрлыхан ел намысын қорғамақ. Отырып 
ойнау волейболынан қос бірдей спортшымыз 
Эрик Қасқабаев пен Шыңғыс Медеуов ел 
құрамасы сапында паралимпиадаға жолдама 
алса, пара жеңіл атлетикадан Еламан 
Жоламан, парапауэрлифтингтен Станислав 
Шакиев айтулы жарысқа қатысуға мүмкіндік 
иеленді. парадзюдодан да үміткерлер бар.

Кітапхана
Өлсе өлер табиғат, адам өлмес, Ол бiрақ қайтып 

келiп, ойнап-күлмес. “Менi” мен “менiкiнiң” 
айрылғанын “Өлдi” деп ат қойыпты өңкей бiлмес… 
Ақыл мен жан – мен өзiм, тән – менiкi, “Менi” мен 

“менiкiнiң” мағнасы екi. “Мен” өлмекке тағдыр жоқ 
әуел бастан, “Менiкi” өлсе өлсiн, оған бекi”

Абай.

Ажал айтып келмейдi. Ажалдың сұрапыл сұсы да, 
үрей мен зәренi алып үркiтетiн қорқынышы да – оның 
осы ғайыптан келетiн белгiсiздiгiнде. Адам пендесiнiң 
жарық дүниеге келуi – кездейсоқтық дейдi ғой. Ал 
дүниеден өтуi – заңдылық. “Адамзат сапарының 
мейманымыз, бiр мезет жер бетiне кетер соғып” 
дептi Қасым Аманжолов. Демек, мейман болған соң, 
мұнда тұрақтап қалу жоқ, сол келген жағыңа қай туың 
керек. Әсiлi, өлiм деге нiмiз – адам пендесiнiң әбден 
қартайып, арып-тозып, қажып-шаршап, тiршiлiк етуге 
жарамай қалған кезде баратын ең соңғы баспанасы ғой. 
Оған кiм қарсы. Бiрақ сол өлiмнiң өз кезегiнде табиғи 
жолмен келмей, бiреудi бiреу ана дүниеге зорлықпен 
аттандыратыны жанға батады.

Бұл жолы тап солай болды. Мәселен, Ғабдулмәлiктi 
жуық арада өле қояды деп ешкiм де ойламаған. 
Жасы жетпiске таяп қалса да “ыңқ” етiп ауырмаған, 
денсаулығы мығым кiсi едi. Не iшем, не кием демейтiн, 
ауыр еңбектен, тiршiлiк күйбеңiнен әлдеқашан 
құтылған. Осы күнгi мұнай-газ өндiрiсiнен, одан 
бас қа да бiр-екi кенiштен бөлiнген акциялары бар. 
Ақша дегенiң Ғабдулмәлiктiң кассасына крандағы 

судай өздiгiнен құйылып жатады. Қаржы айналымы 
миллиардқа шаппаса да, алдыңғы қатардағы 
миллионердiң бiрi. Өзi теңдес бақкүндес бiреулер 
болмаса, жолын кесетiн де еш кiм жоқ-тұғын. Билiк 
басындағылармен ымы-жымы бiр, санаттағы адам. 
Кейбiреуiмен құда-жегжат дегендей. Оның бәрiн былай 
қойғанда, өзгелерден бiр артықшылығы, бертiнде алған 
жап-жас, сұлу әйелi бар. Несiн айтасың, қалай қарасаң 
да төрт түлiгi сай, өмiрдiң нағыз рахатын көретiн кезi 
едi. Бiрақ қатыгез тағдыр кiмдi арманына жеткiз ген? 
Торжорғадай толықсып тұрған шағында сол Ғабдул-
мәлiктi белгiсiз бiреулер өз есiгiнiң алдында атып кеттi.

Әрине, сақтық шаралары қарастырылған. Үнемi 
қасынан екi елi қалмайтын оққағары бар едi, сол күнi 
бiр тығыз шаруасы бар екенiн айтып, сұранып кеткен. 
Қалалық үкiмет ұйымдастыр ған әлдебiр банкеттен 
шопырымен екеуi ғана қайтып едi. Ол құр ғыр да сол 
күнi әлденеге асыққандай Ғабдулмәлiктi қақ паның 
алдына әкелiп түсiрдi де, көп аялдамай жүрiп кеттi. Үй-
iшi әлi жата қоймаған сияқты. Қос қабатты коттедждiң 
кейбiр тере зе лерi жарқырап жанып тұр. Күздiң қоңыр 
кешiнде тау жақтан ескен салқын самал бар екен. 
Ғабдулмәлiк бiрден iшке кiре қоймай, есiк алдында 
темекi тартып, аз-кем аялдады… Жаңа осында келерде 
көшенiң бұрышында бiр машина тұрған сияқты едi. 
Кенет сол машинаның зулап келiп, мұның қасына 
тоқтай қалғанын бiр-ақ бiлдi. Сол-ақ мұң екен, артқы 
есiктен бетiне маска киген бiреу қарғып түстi де:

– Әй, Ғабдулмәлiк, сен халықтың қазынасына қол 
сұққан ұрлығың үшiн өлiмге үкiм етiлдiң! – деп оң 
қолындағы пистолетпен мұны көздеп тұрып, едел-
жедел екi рет атты. Алғашқы оқ оң жақ иығын шоқтай 
қарып өткен-дi. Екiншi оқ кеуде тұсынан тиiп, өне 
бойын өртеп жiбергендей, әл-қуаты бiрден кемiп кеттi.

“Жалдамалы кiсi өлтiрушiлер болады деушi едi… 
Мыналар – солар ғой, дәу де болса! – де ген дi ойлап өттi 
бүктетiле құлап бара жатып. – Кiмдер екен – тапсырма 
берген? Әттең, соны бiлер медi…”. Бұдан арғысы 
бұлдыр тұман… Ақыл-есi ауырлап, әлдебiр тұңғиыққа 
батып бара жатты.

Ғабдулмәлiк өмiрi денсаулығына шағым айтпаған 
кiсi ғой. Өткен жылы әлдеқалай тымауратып, дәрiгерге 
барғанда, ондағылар соңғы он бес жылда мұның емдеу 
кiтапшасына бiр сызық түспегенiн көрiп, таңғалысқан. 
Ендi, мiне, сол аялаған денсаулық та, бойдағы 
бұрқыраған қуат та әлдебiр қарақшының қарауылына 
iлiгiп, бiр сәтте көзден ғайып болды. “Батыр – бiр оқ-
тық” дегендi бұрынғылар осындайда айтқан екен-ау!

Мылтық даусын естiген үйде гiлер есiк алдында 
қанға батып жатқан мұның денесiн қолма-қол тауып, 
iле-шала дәрi гер шақырған болар. Олар “жедел 
жәрдем” машинасымен ау ру ханаға әкелген болар. 
Ғаб дул мәлiк есiн бiр жинағанда, өзiнiң бiр өңкей ақ 
халатты адамдардың қоршауында жатқанын байқады. 
Соншама қан жоғалтқанда тiрлiкпен қоштаспаған нет-
кен денсаулық де сейшi! Әйт кенмен, жүрегi соғуын 
тоқтатып, тынысы бiтуге таяған сияқты, бiреуi мұның 
кеуде тұсын токпен тiтiркендiрiп, екiншiсi аузынан жел 
үрлеп, тыныс алдыру қамында қарбаласып жүр.

Алайда мұның бәрi бекер әурешiлiк, кешiгiп iстеген 
шаралар болатын. Өйткенi бұл кезде Ғабдулмәлiк 
жантәсiлiм етiп, шыбын Жаны тәннен ажырап, өз 
алдына бөлiнiп шығып кеткен-дi. Қудауанда, бұл 
“жантәсiлiм” дегенi мұндай рахат болар ма, манадан 
берi шыдатпай, қан қақсап ауырып тұрған тән азабы 
бiрден сап тыйылды. Сол-ақ екен, Жан байқұс өмiр 
бойы арқалап жүрген ауыр жүктен ендi құтылғандай, 
бiртүрлi кеңiп, жадырап қалды. Адам тәнi әлдеқалай 
мертiгiп, жараланса да, әлдебiр дертке шалдықса 
да, соның азабын Жан тартады екен ғой. Ендi, мiне, 
соның бәрiнен босап, өзiнше бiр азаттыққа шық қандай 
тыныстап қалды. Бұрынғыдай онда-мұнда сүйре лейтiн 
иығындағы ауыр салмақ жоқ. Жанның өз салмағы – құс 
ма мығындай, ауада емiн-еркiн қалықтап жүр.

Ақыл-ес, зейiн-зерде – Жанның өз бойында. 
Осының бәрiнен жұрдай болған өлi дене жатыр 
әне, қанға малшынып. Дәрiгерлер адам өлiмiне актi 
жасап, ажалға себеп болған оқтардың тәнге қаншалық 
дарығанын көрсету үшiн, өлi дененi оңды-солды 
кескiлеуде. Тәнге бәрiбiр сияқты, былқ етпейдi. Өмiрде 
тәннiң тым сезiмтал болуы, бiр жерiне тiкен кiрсе де 
ауырсынып, ойбай салатыны – Жанның арқасы екен 
ғой. Мiне, кеудесiнен жан шығып едi, адам сорлы жай 
“өлiк” болды да қалды. Ғабдулмәлiктiң оқта-текте Абай 
өлеңдерiн оқитыны болушы едi. Мiне, қазiр де: “Адам 
– бiр боқ, көтерген боқтың қабы, боласың боқтан сасық 
өлсең тағы” деген өлең жолдарын еске алып тұр.

Дәрiгерлер өлi денедегi оқ тарды алып, актiсiн жасап 
бол ған соң, өлiктi бiрден мәйiтха наға өткiздi. Жан әзiрше 
өз тәнiнiң қасынан қалмай iлесiп жүр. Шетелдiк кино-
ларда адам мәйiтi арнаулы шкаф-сөрелерде, әркiм өз 
жамылғысымен жеке-жеке жатушы едi. Бiздiкi ондай 
дәрежеге әлi жетпеген екен. Қабырғасына қырау қатқан, 
терезесi бiтеу, сұп-суық зал. Тақтай сөрелерде жап-жала-
ңаш сiресiп жатқан өлiктер. Кейбiре уi көшеден табылған 

иесiз жандар болуы да мүмкiн. Олар – қашан иесi 
табылып, жерлегенше осында жата бермек… Жанның 
дәл осы арада Ғабдулмә лiкке бiртүрлi жаны ашып кеттi. 
Тiрiсiнде серi жiгiт едi, дүниенiң рахатын жақсы көрушi 
едi. Тiрлiкте жинаған миллиондары еш кәдеге аспай, 
кiлең бомждардың арасында лыпасыз қалға нын қарашы! 
“Өлдiң, Мамай – қор болдың” деген осы екен ғой.

Адам Жаны тәннен бөлiнген нен кейiн де жетi 
күнге дейiн алысқа ұзап кетпей, осы маңайда жүредi 
деушi едi. Зайыры, сол сөз рас сияқты. Ауруханадан 
қайтқан Ғабдулмәлiктiң бала-шаға, туыстарымен 
бiрге Жан да қалықтай ұшып, өз үйiне келдi. Бала-
шаға дегенде, бұрынғы әйелiнен қалған екi қыз, бiр ұл 
бар. Олар әлдеқашан отау тiгiп, бөлек-бөлек үй болып 
кеткен. Сонан соң кейiнгi алған әйелi Ғайникамал 
мен содан туған он жасар 
Жансая… Бүгiн ағайын-
туыстың бәрi осында. Кең 
аулада мал сойылып жатыр, 
қазан асылып жатыр… 
Ендi, мiне, сол жанашыр 
ағайын Ғабдулмәлiктiң 
кең кабинетiне жиналып, 
ертеңгi өлiктi шығарып салу 
рәсiмiн сөз етiп отыр.

Ең алдымен Кеңсай 
зиратынан орын алу 
мәселесi сөз бол ғанда, бұл 
жағдай оңай шешiлдi. Ана 
жылы Ғабдулмәлiктiң бәй-

бiшесi қайтыс болғанда бұлар екi кiсiлiк жер алып, 
төңiрегiн қоршап қойған екен. Ендi мар құмның өзi де 
сол бәйбiшенiң қасынан мәңгiлiк қоныс теппек. Ертең 
мәйiттi осында әкелiп, салт бойынша бiр күн өз үйiнде 
қондырады. Сол кеште ағайын-жұртқа “қонақасы” 
берiледi. Бұл – аруақтың да соңғы татар сыбағасы iспеттi. 
Ал мәйiттi жерлеп келген соң, топырақ салған халыққа 
жайылатын дас тарқан өз алдына бөлек. Бұлар сол күнгi 
түскi асқа “Отан қорғаушылар” паркiндегi “Жұлдыз” 
ресторанын лайықтады.

Осының бәрiн рет-ретiмен жөнiне келтiрiп айтып 
отырған – Ғабдулмәлiктiң немере ағасы, бiр кезде 
министрдiң орынбасары қызметiне дейiн көтерiлген, 
салт-санаға жүйрiк Қабыш ақсақал. Мұндайда қатты 
ескерiлетiн маңызды бiр нәрсе – газеттерде жарияла-
натын некролог – азанама сөздер де назардан тыс қалған 
жоқ. Азанамада Ғабдул мә лiктiң өмiрбаяны, атқарған 
қызметтерi мен алған марапаттары түгел қамтылуы 
керек. Бұл жағын бүгiн осында қатысып отырған 
белгiлi журналист өз мойнына алатын болды. Азалы 
сөздердiң деңгейi – елбасының марқұмның отбасына 
көңiл айту-айтпауына байланысты екен. Бұл мәселенi 
де Қабыш ақсақал реттеген сияқты. Мана түстен кейiн 
президент аппаратындағы таныс жiгiттерге телефон 
соғып, бәрiн алдын ала келiсiп қойыпты.

“Бәрi дұрыс, бәрi ойдағыдай, тiптi асыра айтылып 
жатыр, – деп ойлады Жан Ғабдулмәлiктiң өзi қадалып 
оқымаса да, сән үшiн жинаған кiтап сөрелерiнiң бiрiне 
қонақтап отырып. – Қазақтың өлiктi ұзатып салу мен 
артын күту рәсiмдерi – неткен машахат! Қанша әуре шiлiк, 
қанша шығын?! Ал басқа ұлттар былай шашыл майды”.

Сонан соң бiр таңғалғаны – үйiшiнде қайғырып, 
жылап отырған ешкiм жоқ. Бәйбiшеден қалған ересек ұл-
қыздары да тоң-торыс, үнсiз бұйығып отыр. Ғаб дулмәлiк 
жас әйелге үйленгеннен берi әкемен аралары салқын 
болатын. Олар сол бақкүндестiгiн әлi ұмыта алмай отырған 
сияқты. “Папам-ау” деп ботадай боздап жылап жүрген 
– Ғайникамалдан туған он жасар қызы Жансая ғана. 
Ғабдулмәлiктiң соған ғана керек болғаны ғой, шамасы.

Ал Ғайникамалдың өзiне келсек, оның да басына 
қара орамал салғаны болмаса, бәлендей қа сiрет шегiп, 
“аһ ұрып” отыр ғаны байқалмайды. Бұрын бiреу лер ден 
көргенi бар едi. Күйеуi өлген әйелдер ауыр қайғыны 
көтере алмай, әлсiн-әлi есiнен танып, дәрiгердiң көмегi 
қажет болып жататын. Ал мыналар – Ғабдул мә лiктiң 
әйелi мен қыздары ондай дәрi-дәрмектi керек қылмай, 
қақшиған күйi сергек отыр…

Ал Ғайникамал… Сұлу-ақ қатын ғой, антұрған! 
Бүгiн басына қара орамал салып, ел қатарлы сәл-пәл 
жылағанға ақша бетi албырап, көз жанары нiлденiп, 
бұрынғысынан да құлпыра түскен бе, қалай? Отыз бес 
жас – әйелдiң нағыз кемелiне келiп, толысатын кезi 
ғой. Ғайникамал – бұрын Ғабдулмәлiктiң қабылдау 
бөлмесiнде отыратын секретарь-машинисткасы бола-
тын. Көңiл дерi жақын, қас-қабақтары түзу едi. Бәйбi-
шесi өлген соң алысқа ат сабылтып жатпай, сұлулы-
ғына қызығып, өзiнен отыз жас кiшi бұрынғы ашы-
насына үйленген. Құрбы-құрдастары бұған қызығып 
та, қызғанып та қарады. Сөйтiп жүргенде мұның 
тұғырдан таймағанын әйгiлеп, бiр жылдан соң Жансая 
келдi дүние ге. Шар тартқан шағымда бiр қызығым осы 
Ғайникамал болар деп жүрушi едi. Амал не, төтеннен 
төнген ажал оны да бұйыртпады ғой!

– Айтпақшы, сүйектi қай жерден шығарамыз? 
Алматы жұрт шылығы папаммен қоштасуы керек қой, 
– дедi манадан үнсiз отырған, осындағы банкiлердiң 
бiрiн басқаратын жалғыз ұлы Баққожа.

Қабыш ақсақал бұл жағын да ойластырып қойыпты. 
Басында театрлардың бiрiн жалдауды ойлаған екен, 
оған бұлардан бұрын бiреулер тапсырыс берiп 
қойыпты. Сонан соң Ғабдулмәлiктiң ғылым докторы 
екенi есiне түсiптi де, Академия институттарының 
бiрiмен оп-оңай келiсiптi.

“Менiң докторлығымның да бiр пайдасы тиген 
екен, – деп ойлады туыстарының әңгiмесiне сырттай 
құлақ түрiп отырған Жан. – Кезiнде бiреулердiң да-
йын тұрған диссертациясын сатып алып, экономика 
ғылы мының докторы деген атақты, жұрттың пыш-
пыш өсегiне қарамай қор ғап шығып едi. Ғабдулмәлiкке 
керегi – ғылым докторы деген атағы ғана. Әйтпесе, сол 
тақырыпта басын ауыртып, бiр мақала жазды ма екен?!”.

Туыстар кешкi ас iшiп, жерлеу мәселесiн бiржайлы 
еткен соң, бiразы ертеңгi шаруаларға байланысты жан-
жаққа тарап кеттi де, үйде ең жақын деген бiр шоғыр 
адам қалып едi. Ғаб дулмәлiктiң қазасы кiсi қолынан 
болып отыр. Мұндайда заң орындарының тергеу-
тексеру iсi қатар жүруi мүмкiн. Олар тәртiп бойынша 
отбасы мүшелерiне де әр алуан сұрақтар қояды. Сонда 
бұлар не деп жауап айтуы керек? Соны да бiрлiкке 
келтiрiп алған терiс емес. Марқұмның достары кiмдер? 
Бақкүндес жаулары болды ма? Отбасы мүшелерi 
кiм дерден күдiктенедi? Бұл мәселе нi де алдын ала 
ойластырып қойған жөн.

Марқұмның қазасына қатысы бар деп, әрқайсысы 
бiрнеше адамның атын атады. Бәрi де – Ғабдулмәлiкпен 

әрiптес, қаржы саласының адамдары.
– Осы өзiмiздiң Құдайқұлов қалай? Ғабдулмәлiкке 

келгенде, ылғи да соның бiр енi iшiнде жүрушi едi. Өзi 
бүгiн көңiл айтып та келген жоқ. Iштарлықпен қастық 
ойлағандардың бiрi сол емес пе екен? – дедi зейнет 
жасындағы ағайынның бiрi.

– Қойыңызшы, бiздiң әулетке қастық ойлайтындай 
Құдайқұловты құдай ұрып па? Қанша дегенмен, рулас 
ағайын емес пе! – деп ол сөздi тағы бiреуi керi қақты.

“Алдырған – албырт” деген ғой, осылайша бiр-
бiрiне кереғар әртүрлi пiкiр айтылып жатты.

– Папамды өлтiруге заказ берген – басқа ешкiм 
де емес, мұнай мен газға басшы боп отырған бәлен-
шекең нiң өзi! – дедi мiнезi томырықтау, бiр мойын ұлы 
Баққожа. – Ол “акция ларыңды маған өткiз” деп папам-

ды бiрнеше рет ығыстырмақ болған. Ендi, мiне, ойла ға-
нын iске асырып тынды. Мұнай мен газға бiр өзi қожа…

– Қой, Баққожа қарғам, олай деме! Тiптi, солай 
болған күннiң өзiнде де бұлай жар салып айта беруге 
болмайды, – дедi көптi көрген Қабыш ақсақал баяу үн 
қатып. – Бергi қожайынды айтсақ, оның түп тамыры 
арғы қожайынға тiреледi. Оларға заң орындарының да 
тiсi батпайды.

“Иә, Қабыш ақсақал дұрыс айтады. Осы менiң 
бiрбеткей, ұрда-жық балам ашу үстiнде бiрдемеге 
ұрынып қалмаса жарады” дедi Жан Ғайникамалдың 
қасындағы бос орынға жайғасып жатып.

– Бұл өлiмнен саяси астар iздеудiң қажетi болмас, 
– дедi заң саласында iстейтiн ағайындардың бiрi. – 
Ғабдулмәлiк – елбасының қатты құрметтейтiн сенiмдi 
кiсiлерiнiң бiрi болды. Тiптi, бiздiң ағамыз ана жылы 
сайлау кезiнде елбасының өз қалауымен “балама 
кандидат” болып дауысқа да түстi емес пе?

– Кiм бiлсiн, әзiрше “жалған кандидат” кейiн 
тәжiрибе жинай келе “шын кандидат” болып кете 
ме деп, қауiптенiп жүрмесе, – дедi шақпа тiлдi, 
қылжақбастау бiр жiгiт.

– Қойсайшы, бұл – әзiл-оспақтың жерi емес қой! – 
деп оны Қабыш ақсақал тыйып тастады.

Осылайша, туыстар бiр түйiн ге келе алмай, не де 
болса заң орындарының шешiмiн күт пек болып сағат 
кешкi он бiр шамасында үйдi-үйлерiне тарады. Мәйiттi 
үйге әкелiп қондыратын, марқұмның соңғы сыбағасы 
ре тiнде жақын-жуыққа “қонақ асы” беретiн күн – 
ертең. Бүгiн ертерек жатып демалып, ертеңге қарбалас 
шаруаға дайындалу керек.

Бүгiн Жан да өз үйiнде қалып қойған. Ол 
Ғайникамалға iлесiп, жатын бөлмесiне бiрге барды. 
Соңғы сәнмен жабдықталған абажадай кең бөлме. Тоба, 
Ғабдулмәлiк алдыңғы күнi ғана осы бөлмеде, мына 
тұрған төсекте Ғайникамалмен бiрге ұйықтап шығып 
едi-ау! Бұл оны аймаламақ болғанда, әйелi шаршап 
тұрғанын айтып, ол шаруаны ертеңге қалдырған. Амал 
не, ажал шiркiн сол “ертеңге” жеткiзбедi ғой. Ендiгi 
жүрiсi мынау – әлдеқалай терезеден енiп кеткен шiркей 
тәрiздi көрiнген затқа бiр қонақтап.

Ғайникамалдың ойында ештеңе жоқ. Күндегi 
әдетiнше кербездене керiлiп, шешiнiп жатыр. Бүгiн 
ғана байы өлген әйелге ұқсамайды. Бiр мезет айнаның 
алдына барып, өз келбетiне    сұқ тана қарап, бiраз 
тұрды. Әдемi-ақ қой сайтанның өзi де. Әлi де құлын 
мүшесi бұзылмаған, қаз омырау, қыпша бел… Бүкiл де-
несi мәрмардан ойғандай ап пақ… Бүгiн қаралы күннiң 
өзiнде алтын алқасы мен жүзiк-сырғаларын тағынып 
алған екен. Соларын бiр шетiнен ағытып, қобдишаның 
тартпасына салып жатыр. Мiне, осыдан кейiн ғана 
кербез басып барып, ақ торғын көрпе нiң астына кiрдi.

Жан болса сол сәт мана түс кезiнде көзi көрген 
ақ қырау мәйiтхана мен сондағы мұз болып сiрескен 
өлiктердi еске алып тұрған-ды. Соның әсерi ме, 
қалтырап тоңа бастады. Жылы көрпенiң астындағы 
Ғайникамалдың қасына Жанның да жатқысы келдi. 
Онда тұрған не бар, бұрын талай жатып жүрген төсегi. 
Сол оймен батыл басып барып, ол да жылы көрпенiң 
астына кiрдi. Өзiне таныс француз әтiрiнiң иiсiн 
сезiнiп, бiр рахат күйге бөленген. Баяғы тiрi кезiнде-
гiдей Ғайникамалдың үлбiреген аппақ тамағына 
тұмсығын тығып, жұп-жұмыр иығынан, ұлпа 
мойнынан аймалағысы келген… Амал не, осының 
бiрде-бiрiн Ғайникамал сезiнбейдi-ау!

Ту-у, осы телефонды-ай! Қай дағы бiр қарбалас 
шақта шырылдайтыны бар-ау… Кенет төсектiң жанын-
дағы қобдишада тұрған әйелiнiң қалта телефоны безiл-
деп қоя бергенi. Ғайникамал ақ сазандай төсiн керiп 
тас тап, шалқасынан жатқан күйi қалақтай телефонды 
құлағына тосты. Даусы таныс жақын адам болса керек, 
бiрден өңi жылып сала берген. Өңi жылып қана қоймай, 
ынтыққан ыстық сөздер де ағытылды-ай келiп…

Анау “көңiл күйiң қалай” деген болар.
– Жаным, менен қазiр не “кө ңiл күйдi” сұрайсың? 

Байы өлген қатынның көңiл күйi қандай болушы едi, 
менiкi де дәл сондай! – дедi Ғайникамал әлдебiр назды 
үнмен сынықси күлiп.

Анау “туыстар арасында не әңгiме бар? Заң орын-
дарынан бiреулер келдi ме” деп сұраған болар.

– Туыстар осы жаңа ғана тарады. Ертеңгi жерлеу 
рәсiмдерiн ақылдасты-ау деймiн… Марқұм ға кiм 
қастық жасауы мүмкiн деген мәселе де бiраз сөз болды, 
– дедi әйел толық ақбар берiп. – Жаным, өзiң неге 
болмадың бүгiнгi отырыста?

Анау әлдебiр тығыз жұмыстармен жүргенiн, ертеңгi 
және одан кейiнгi қонақасыға қырдан екi жылқы сатып 
әкелгенiн айтып жатқан… –

– Қайтесiң, аға өзiңдiкi… Ең бегiңнiң есесi бiр 
қайтар, – дедi келiншек тәлiмси тiл қатып.

“Аға өзiңдiкi” дейдi. Соған қарағанда, мынау – осы 
маңдағы бiреу болды ғой, – дедi Жан секем алып. – 
Сонда кiм болды екен ол, ә?”.

Анау “бүгiнгi әңгiмеде менi бiреулер еске алды ма” 
деп сұраған болар.

– Күдiктiлер арасында сенi ешкiм атаған жоқ. 
Алаңсыз ұйықтай беруiңе болады, – дедi Ғайникамал. 
– Марқұм қарт та болса қайырымды кiсi едi ғой. Сен 
екеуiмiз не зиян көрдiк одан. Алла-ай, қолың қалай 
барды? Бұрынғыдай жүре берсек те болатын едi ғой… 
Анау “оққа байлаған – мен емес, жалдамалы жендеттер 
ғой – бәрiн орындаған… Олар ақша үшiн ештеңеден 
тайынбайды” деп ақталып жатқан секiлдi.

– Мейлi, басқа бiреулер орын даған күнде де, 
соларға тапсырма берген – сен ғой, – дедi Ғайникамал 
анаған кiнә арта сөйлеп. – Соның бәрiн, шынымен-ақ, 
мен үшiн iстедiң бе, жаным?

Ана сұм не айтты екен? Әй теуiр, жанға жағымды 
тәттi сөздердi ағытып жатқаны анық.

– Жаным сол… Сенi түсiнбей дi дейсiң бе? Менi 
сүйетiнiң сонша, өз байымнан да қызғандың-ау! 
Асықпашы… алдымен мына шаруаны атқарып алайық-
шы… Ендi бөгет болар ешкiм жоқ, өзiмiз ғана қалдық 
емес пе?! – деп назданды Ғайникамал.

“Есiңде болсын, бiз жақында осы елдегi ең бай 
адамдардың бiрi боламыз! – дедi анау құпиясын жасыр-
май. – Осының бәрi бiр сенiң игiлiгiң үшiн, аяулым”.

Жан манадан берi бұл әйелдiң нақсүйер ғашығы 
кiм екенiн бiле алмай басы қатып тұрған-ды. Кенет 
Ғайникамалдың:

– Бауке, сүйiктiм, не айта йын?.. Өзiңдi қалай жақсы 
көре тiнiмдi бiлмейсiң ғой сен… Әй теуiр, сақ болшы 
өзiңе! – дегенiн естiгенде, санын бiр-ақ соқты:

“Құдай ұрсын, мына қатынның манадан берi 
үздiгiп тұрған ғашығы – өзiмiздiң Баубек болды ғой! – 
дедi Жан жатқан жерiнен атып тұрып. – Ғабдул мә лiктiң 
көмекшiсi. Жасы әлi қырыққа келе қоймаған, әлекедей 
жаланған, келбеттi, жас жiгiт. Руласым, жерлесiм 
деп осыны бауырына тартқан Ғаб дул мәлiктiң өзi едi. 
Баласынан кем көрмей, ең жауапты жұмыстарды 
осыған тапсыратын. Сөйтсе, жылан асырап жүрiптi 
ғой… Қатынды қойшы, тәйiрi. Ақшаң болса қатын 
табы лады. Баубектiң харамдығы – басқада… Ғабдул-
мәлiк ел iшiндегi, және шетел банкiлерiндегi бiраз 
соманы осы Баубектiң атына салдырған. Аз емес, 
миллиондаған доллар… Ендi, мiне, қатынның ғана 
емес, сол ақшаның да иесi Баубек болмақ. Бiр оқпен 
екi қоянды қатар жықты деген осы емес пе?! Ит-ай, 
Ғайникамалды қолға қалай түсiрдi екен? – дедi күйiне 
қапаланып. – Осылар бұрыннан ашына болған-ау, 
шамасы… Жас қой арам неме. Оның әйел алдындағы 
артықшылығы – сол жастығында ғой!”.

Ғайникамал мен Баубектен қатты көңiлi қалған 
Жанға ендiгi оқиғалардың еш қызығы сезiлген жоқ. 
Жер леу рәсiмi сол кешегi айтылған межемен өтiп 
жатыр. Ертеңiнде өз үйiнде қонақасы берiлдi. Мәйiттi 
жер лейтiн күнi өз ауласында жаназа оқылды. Екi тәк-
бiрлi, бiр ракағат жаназа намазы оқылып болған соң:

– Марқұм Ғабдулмәлiк Бегайдарұлы қандай 
адам едi? – дедi мешiттен арнайы шақырылған имам 
көпшiлiкке қарап.

– Жақсы адам! – деп куәлiк бердi сапта тұрған 
көпшiлiк бiрауыздан.

“Көп – құдайдан бiр-ақ жас кiшi” деген сөз бар. 
Көңiл жықпастықпен айтылса да, көпшiлiк тiң осы 
бағасы тәңiр алдына бар ғанда кәдеге асуы да мүм-
кiн… Осыдан кейiн табытқа салынып, үстiне жiбек 
кiлем жабылған өлi дене әлдебiр институттың залына 
әкелiнген. Мұнда да қаптаған халық. Жиналған жұрт 
үштен-төрттен кезектесiп, құр меттi қа рауылға тұрып 
жатыр. Көзi тiрi сiнде мұндай құрметтi қарауылға 
Ғабдулмәлiктiң өзi де талай тұр ған-ды. Табыттың бiр 
қапталында Ғайникамал мен марқұмның ұл-қыздары 
отыр: бәрi сұлу, бәрi әдемi. Бет-аузы долырып, жылап 
жүрген – он жасар қызы Сая ға на.

Қоштасудың соңы қаралы ми тингiге ұласқан. 
Қазаққа басқа жұрттан жұққан бiр жаңа салт – осы. 
Мұнда айтылатын сөздiң бәрi дерлiк жасанды, өтiрiк 
мақтау-мадақтан тұрады. Әрiптес терi марқұмның тiрi 
кезiнде қимаған жылы сөздерiн өлген соң үйiп-төгедi-
ай келiп. Мiне, Ғаб дулмәлiк – Қазақстан ғылымын 
iлгерi жылжытқан аса көрнектi ғалым, ғылым 
докторы, республикада бизнес саласын өгiздей өрге 
сүйреген алғашқы қарлы ғаш тардың бiрi, белгiлi қоғам 
қайраткерi. Жаңа осында оқылған елбасының көңiл 
айтуы – осы сөзiмiзге толық дәлел… Бұдан ары тыңдап 
тұрудан жалығып, көп адам терiс айналған шығар-ау!..

Мәссаған! Мына Баубектi қара! Туыстар атынан 
сол шығыпты қоштасу сөзiн айтуға… Орамалын 
қолына алып, солқ-солқ жылап тұр иттiң баласы:

– Ұстазым едi, ақылшым едi… Маған әкемнен 
де артық жақсылық жасаған, менi қатарға қосып, 
адам қылған – осы Ғаб дулмәлiк марқұм едi… Мен 
екi дүниеде ұмытпаймын марқұмның маған iстеген 
жақсы  лығын… Қош, аяулы қамқоршым: жатқан жерiң 
жайлы болсын!

Жан қаралы жиын өтiп жатқан биiк залды айнала 
ұшып жүрген-дi. Баубек сөйлеп тұрғанда бiр-екi рет 
танауының алдынан жанаса сүйкеп өттi. Амал не, мына 
оқиғаға араласуға заттық негiзi жоқ. Әйтпесе, екiжүздi, 
имансыз иттiң мұрнын бет қылар едi… Ей, кiрi жуылып 
тазармаған бес-баттам арсыз дүние, сол лас күйiңде 
қалғаның ғой. Ендiгi заман – Баубектердiкi…

Бұдан арғысы белгiлi. Манағы қалың көпшiлiктiң 
бәрi болмағанмен. Жарым-жартысы Кеңсай зиратына 
барып, Ғабдулмәлiкке топырақ салды. Ана жылы 
қайтыс болған бәйбiшесiне шағындау құлпытас 
орнатылған екен. Жалған дүниеден де, жас тоқалдан 
да опа таппаған марқұм ақыры сол бұрынғы қосағына 
қосылып тыным тапты.

Марқұмның өлi денесi қара жерден орын 
тапқанымен, шыбын Жаны барар бағыты анықталмай, 
жетi күнге дейiн осы маңайда жүрiп қалды. Бұл 
пәниден бақиға қарай бет алатын екi түрлi жол бар 
екен. Бiрi – сiбiр леп атқан таңдай көздiң жауын алып, 
алыстан нұр шашып тұр ған, тек имандылар ғана 
баратын Бейiш жолы. Екiншiсi – жол емес, алыстан-
ақ адамның құтын қашырып, зәресiн алатын қап-қара 
үңгiр. Қасына жақындай бергенде-ақ күнәлi пенденi 
жұмарлап жұтып жiберетiн тозақтың қорқау қақпасы. 
Жан осы екi жолдың қайсысына бет аларын бiлмей, 
ғарыштан бұйрық күтiп, бөгелiп қалды.

Оған себеп: уақыт ол жақта да қарбалас, тым тығыз 
болса керек. Олай болатыны, қазiр жер бетiнде жетi 
миллиардқа жуық адам бар. Әр секунд сайын бес-алты 
сәби дүниеге келсе, татар дәмi таусылған төрт-бес пенде 
бақиға аттанады екен. Соның бәрiн топ-топқа бөлiп, 
реттеп отыру перiштелерге де оңай соқ паса керек. 
Ғабдулмәлiктiң күнәсы мен сауабын таразыға салып 
өлшегенде, күнәсы басымдау болды әрине. Адам-
дарды алдап-арбап, артық дәулет жинағаны, халықтың 
қазынасына қол салып, арам жолмен байығаны, 
ғұшыр-зекет төлемегенi, кедей-кембағалға қайыр-сада-
қа бермегенi… Тозақтың шартын толтырып-ақ тұр едi.

Ғабдулмәлiктi мұндай ауыр жазадан бiр-ақ нәрсе 
құтқарып қалды. Ол – кiсi қолынан қаза тауып, шәйiт 
кеткенi. Алаяқ ағайын мен опасыз әйелдiң алдауына 
түскен бейуаздығы. Ұлы жаратушымыз аса әдiл де, 
қайырымды ғой. Ғабдулмәлiктiң кейбiр пенделiк 
күнәларын кешiрiп, оны бiрден тозаққа салмай, Тозақ 
пен Бейiштiң арасындағы бейтарап мекеннен орын 
берiптi. Жан ендi солай қарай бет алды.

Қараша, 2014.

Қабдеш ЖұМАДIлОв

Жан мен тән

Бүгінде ол жайлы біреу білсе, біреу 
білмейді. Ол кім дейсіз ғой. Бүкіл Одақтық 
Жастар сыйлығының лауреаты – Базарбай 
Жайылханов.

Кезінде Жаңаталап кеңшарында күріш 
өсіретін комсомол жастар бригадасының 
бригадирі болып жүргенде күріштен 
жоғарғы өнім алғаны үшін Бүкілодақтық 
Комсомол Жастар Сыйлығының лауреаты 
атағын алды. Мен соның куәгерімін. 

Базарбай Жайылханұлының туған 
жері неге «Мақпалкөл» деп аталғанын, 
осы өлкенің сырлы тарихын білмекке 
жазулы хаттай шежіре ағамыз Өміртай 
Кемелұлынан суыртпақтап сөз 
тартқанымызда ақсақал кіндік қаны тамып, 
тұсауы кесілген ата қоныс, киелі мекені 
жайлы әңгімені көп күттірмей айтқан еді.

«Сарыбайдың Алдиярынан тарайтын 
Жарастың Стамбегі атты еті тірі, кедей 
болса да, намысын қолдан бермеген атамыз 
болған. Келісім бермесе де, бір байдың 
қызын алып қашып, үйленген. Дәулетті 
қайынжұртына күлкі болмайын деп, 

ағайын- туысқа көл жағасына көп үй тігіп, 
сән-салтанаты келіскен үлкен той өткізіпті. 
Атамыздың сүйіп қосылған жарының аты 
Мақпал екен. Кейін сол той болған көл 
ел аузында «Мақпалкөл» аталып кетіпті. 
Стамбектен Нұржан, одан Таужан тарайды. 
Таужанов Тұрдыбек 1939 жылы туған, ұзақ 
жыл ұстаз болған.

Кейін көлдің суы тартыла бастаған 
шақта Базарбайға келіп көмек сұрадым. 
Базарбай Оман арығынан саға тартып, 
көлдің құярлығына құбыр салып, көлді 
қалпына келтірді. Ұзындығы бес шақырым 
болатын көлдің суы қазір толқып жатыр. 
Екі немереммен көл жағасына тал 
егіп, көктетіп қойдым. Балығын аулап, 
көлге барып көңілім бір сергіп қалады, 
“Мақпалкөл” десе дегендей! Мақпалдай 
жұпар ауасы көкірек көзіңді ашып, 
тынысың кеңіп, суынан дертіңе дауа 
табатын киелі мекен ғой бұл!

Мақпалкөлде ең алғаш ұжымшар 
ұйым дастырып, елді осы жерге топтастыр-
ған Бекпенбетов Әлхан болатын. 1900 
жылы туған ол 39 жасында түйнеме ауруы-
нан ат арқасында жүріп қайтыс болды. 
Мәдениет каналынан Оман арығын қаз-
дырып, бидай, тары екті. Жан-жақтағы 
көшіп жүрген ел-жұрттың төрт-түлігін 
ұжымға жиып, ортақ іске жұмылдырды. 
Алғаш қы жылдың өзінде егін бітік шығып, 
халықтың аштықтан кейін бүйірі шығып, 
бір тойынған кезі болды. Бекпенбетов 
басқаратын серіктестікке үкімет еңбегін 
бағалап, «полуторка» жүк көлігін сыйлады. 
Әуелі оны бір орыс жігіті айдады. Жаңа 
өмірдің жаршысындай болған сол бір 
көлікті жүргізудің өзі бір бақыт сияқты 
еді, ол кезде. Бүкіл ауылға бір көлік. Оның 
жүргізушісі – Құттыбай Сүлейменов. 
Тыңнан түрен салып, алғашқы көліктің 
рулін ұстау да әркімнің уысына түсе 
бермейтін бақ болатын.

Иә... «Уақытта аяқ жоқ, қанат бар» 
деген. Одан бері қаншама күз, қаншама 
жаз өтті. Толқынды толқын қуып, талай 
буын алмасты. Арада қанша жыл өтсе 
де, елдің еңсесін тіктеуге еңбек еткен 
сол азаматтарды ауыл халқы жадынан 
шығармаған. Кейінгі буын оларды 
көрмесе де көргендей, қариялардан естіген 
әңгімелерді көкіректеріне түйіп, жадына 
жаттаған. Ел ырысын еселеп, жаңалықтың 
жаршысы болған сол оқиғаларды сол 
кезде он төрт-он бес жастағы жеткіншек 
Жайылхан да жан-жүрегімен қабылдап, 
кеудесінде «менде шопыр боламын»деген 
бір арман бүр жарған шығар... Кейін ол 
бұл арманына жетті ғой», - деп Өміртай 
ақсақал әңгімесін аяқтаған еді...

* * *
Базарбай Жайылханұлы 1970 жы лы 

орта мектепті бітірген соң, еңбек жолын 
ауылдағы диқандық кәсіптен бас тауға 
бел буды. Әуелі күріш өсіретін звено ның 
қатардағы мүшесі болды. Өткен ғасыр-
дың 70-жылдарынан бастап ауыл шаруа-
шылығы, оның ішінде күріш егу техни-
каның күшімен атқарылатын, толық меха-
никаланған кезі. Қызылорда қала сында 
күріштік көлемі жағынан алдыңғы қатар-
ға шығып, «күріш фабрикасы» атан ған 
Жалағаш ауданының еңбекті ұйымдас-
тырудың жаңа тәсілін меңгеруде көп 
жетіс тіктерге қол жеткізген шағы еді. Ал 
жастарды осы кәсіпке тартуға комсомол, 
кәсіподақ, партия кәсіподақ комитеттері 
білек сыбана кірісті.

Әр ауданда ауыл шаруашылығының 
түрлі салаларына қажетті техникалық орта 

білім беру орындары ашылып, оны бітірген 
жастар топ-тобымен бірден өндіріске жол-
дама алып,еңбек көрігін қыздырып жатты. 
Әр түрлі мамандық саласы бойынша еңбек 
ұжымдары – комсомол жастар бригадалары 
құрылды.

Қазіргі жастарға түсініксіздеу көрі-
нетін «Бәріміз - біріміз үшін, Біріміз- 
бәрі міз үшін» қағидасы үстемдік құра 
бастады. Қоғамдық ұйымдар жастарды 
осы ұстаныммен жұмыс істеуге үндеді. 
Базарбай да әуелі Жалағаштағы кәсіптік-
техникалық училищеге түсті. Техника тілін 
жетік меңгеріп, қолына куәлік алған жас 
ауылға келіп техника руліне отырды. Күзге 
салым егін жинау науқаны кезінде комбайн 
жүргізуге рұқсат алып, дестеге жал салды, 
қырманға астық құйды.

Орайы келсе орақ, кезегі келсе кетпен 
алып, шаруашылықтың сан салалы жұмы-
сына жастық жігермен жасқанбастан 
сүңгіді де кетті. Тындырымды жігіттің 
еңбегін жұрт көрді, ел ағалары бағалады. 
Әскер көріп шыңдалған, еңбек етіп 

есейген жігіт 1978 жылы Алматы ауыл 
шаруашылығы институтына түсіп, жоғарғы 
білім алуға ниет қылды.

Осы жылғы күзде кеңшар партия ұйымы 
мен кеңшар директоры қабылдауына шақы-
рылды. Басшылық жуырда ғана партия 
қатарына қабылданған Базарбайға бри га-
даны басқаруды тапсырды. Күріш егудің қыр-
сырын жетік білетін, техника тілін меңгерген 
тәжірибелі жас иығына артылған бұл 
жауапкершіліктен бас тарт пады. Жақында 
ғана зейнет жасына жеткен ардагер ағаның 
бригадасын қабылдап алып, тәуекелге бел 
буып, іске кірісті де кетті. Іс басында көп 
жыл бригада басқарған ардагер ағаларының, 
бригадир Аманжол Садықовтың ақыл-
кеңесіне құлақ асты, тәжі рибелерін үлгі етті. 
Шаруашылық басшы лары да көмек-кеңес 
беруден аянып қалған жоқ.

Талапшыл жетекші үнемі ізденіс үстінде 
болды. Қоғамда басқарудың тың идеялары 
жүзеге асырылып жатқан кез. 1980 жылы 
аудандық комсомол-жастар бригадасы бо-
лып қайта құрылды. Еңбекке жастар көбі-
рек тартылды. Бригада құрылған күн нен 
бастап мердігерлік әдіспен жұмыс жасады. 
Жаңа әдіспен жұмысты тиімді ұйым-
дастыру үшін Базарбайға көп ізденуге тура 
келді. Ол көрші шаруашылықтардағы тәжі-
рибені зерттеп, арнайы мамандар шақырып, 
бригада мүшелерін қайта даярлай бастады.

Ең әуелі бригада кеңесі құрылды. Өзі 
кеңесті басқарса, кеңес орынбасары Жағып-
пар Әбілов, есепші Кенжебек Жарқынбаев, 
тәлімгер, әрі №1 звено жетекшісі Әнімкүл 
Әшірбекова болды. Комсомолдармен 
жұмыс істеу Қабыл Есқұлбаевқа жүктелді. 
Кеңес мүшелерінің әрқайсысына жоспарлы 
жұмыс тапсырылып, еңбек тәртібі мен 
жұмыс сапасына айрықша мән берілді. Әр 
аптаның соңында атқарылған жұмыстың 
есебін тыңдау дәстүрге айналды.

Жұмыстың сұрауы болған жерде нәти-
же болатыны анық. Бригадаға 30 адам төрт 
звеноға топтастырылып тәжірибесі мол, 
кәнігі күрішшілер С.Әшірбекова, М.Ақыл-
баев, Қ.Бітімбаев, Қ.Бәтеновтар тәлімгер 
болып бекітілді. Бригададағы Сапар 
Алмағанбетов, Қылышбай Күнқазиевтер 
К-700 тракторымен көктемде жер жыртып, 
жер өңдесе, күзде комбайын штурвалына 
отырып егін орып, астық бастырды.

Ұтымды ұйымдастырылған жұмыс 
алғашқы жылдың өзінде-ақ үлкен нәтиже 
берді. Қарамағындағы 300 га күріштіктің 
әр гектарынан 52 центнерден өнім жинап, 
бригада шаруашылықтың межелі биігін 
бағындырды.

Бригада ұйымшылдықпен жоспарлы 
еңбек етсе, табысты болатынына ұжымның 
әрбір мүшесі іс жүзінде көз жеткізе 
бастады. Кеңестік кезеңде шаруашылық 
жылдық жоспармен қатар бес жылдықтар 
жоспарын жүзеге асыруға айрықша мән 
беретін. Еңбегіне орай сый-сыяпат, мақтау-
марапаттан ешкім кенде қалмайтын.

Бригада он бірінші бесжылдықтың ал-
ғашқы жылында 3,50 га күріштің әр гекта-
рынан 60 центнерден өнім жинады. Ал 
1982 жылы әр гектарға шаққандағы өнім 
63 центнерден, 1983 жылы 66,1 цент нерден 
келіп, жастар ұжымы буыны бекіп, тәжірибе 
жинақтап, биік белестерді бағындырды. 
Осы жылы Базарбай БЛКЖО Орталық 
комитеті мен КСРО Ауыл шаруа шы лығы 
Министрлігінің мың сом ақшалай сыйлығын 
және «Озат комсомол жастар коллективі» 
ауыспалы Қызыл Туын жеңіп алды.

Звено тәлімгері С.Әшірбекова өзіне 
бекітілген күріштің әр гектарынан 71 

центнерден, М.Ақылбаев пен Қ.Бәте-
нов тер 70 центнерден өнім жинап, 
қара пайым ауыл еңбеккерлерінің 
жұмы сы Одақ көлемінде аталып 
өтіп, абырой асқақтап жатты. Жыл 
қоры тын дысымен БЛКЖО Орталық 
комитеті «Тыңның XXX жылдығы» 
вымпелімен марапаттап, бригаданы 
осылай атауға шешім шығарды. Жыл-
ды табысты қорытындылап, бекітілген 
350 га күріш толығымен шашпай-
төкпей қамбаға құйылып, тіпті міндет-
темеден артық 1400 центнер күріш 
артығымен жиналыпты. 200 гектар 
жоңышқалықтан сапалы мал азығы да 
молынан жиналып, шалқар шабытты 
күндер өтіп жатты.

Сондай күндердің бірінде аудандық 
комсомол комитетінің бірінші хатшысы 
ұжым комсоргі Қабыл Есқұлбаевқа 
сүйінші хабар жеткізеді. Қабылға 
жақсы хабарды жеткізуге келе жатқан 
хатшы ұжым мүшелерін жинап коюды 
тапсырады. Сүйінші хабардың мән-

жайы: Комсомол жастар бригадасының 
жетекшісі Жайылханов Базарбайға Бүкіл-
одақтық Ленин комсомолы сыйлығының 
лауреаты атағы беріліпті. Бұл атаққа рес-
публика бойынша он кісі ие болса, Базарбай 
сол маңдайы жарқыраған онның бірі болып 
шықты. Яғни Базарбай Жайылханов –Одақ-
тық жарыста айтулы озаттардың қатарында!

Адал еңбек, төккен тердің ақысы 
осындай болады екен! «Отызында орда 
бұзбаған, қырқында қамал алмас» деген. 
Бұл алдағы биік асулардың, бағалай 
білгенге даритын бақтың басы болар, 
сірә?!. Құрылғанына бес жыл ғана болған 
бригада дәл осындай биіктерді бағындырар 
деп Базарбайдың өзі де ойламаса керек. 
Төсіне алтын жалатылған айрықша белгі 
тағылған сәтте өткен күндерге ой жүгіртіп:

«Бұл құрмет – ұжымның зор еңбегінің 
табысы, сіздердің арқаларыңыз. Құрылған 
күннен бастап, жұмылған жұдырықтай 
бірлікпен еңбек ете білген ұжымды мен тек 
бағыттап қана отырдым», - деген жетекші 
толқығаннан артық сөз айта алмай, мінбеге 
көтерілді.

Өз басым осы оқиғаға куәгермін. Ол 
жайлы «Ленин жолы» газетінде бөлім 
меңгерушісі Сақтаған Есмаханов 1985 
жылы арнайы мақала жазған болатын. 
Мақала тақырыбы – «Жетекші».

* * * 
...Сәуір айында «Жаңаталап» 

кеңшарына жол түскен. Кеңшардағылар 
көктемгі егістің қарбаласына бел буып 
кіріскен шағы екен. Гаражға бардық - жым-
жылас. Көшеге шығамыз - жан жоқ.

- Бәрі егіс басында ғой. Бұл жерден 
маман іздеуіңіз тоғылдан су іздегенмен 
бірдей, - деді тілі мен жағына сүйенген 
біреу. Амал жоқ, жолға шығуға тура келді. 
Жолай кездескен шаруашылықтың бас 
инженері Сәрсен Бабағұлов техниканың 
жай-күйін әңгімелеп кетті. Кеңшардағы 
автомашина, шынжыр табанды, дөңгелекті 
тракторлардың әр бригада, учаскеге бөліну 
жайы ол әңгімелегенде жырдай сала-сала. 
Оларға запас бөлшек табу керек екен, 
қысқы жөндеуі сапа деңгейіне жету үшін 
зыр жүгіру, тек зыр жүгіру емес-ау әрбір 
қиынның түйінін шеше білер шалымдылық 
ауадай қажеттілік көрінеді.

Дабыр-дұбырмен «Қараойға» келіп 
қалыппыз. Алдымыздағы шағын төбешік-
тің етегінен бірер трактордың маңында 
күйбеңдеген 3-4 жігіт көрінді. Жас жігіттер. 
Қайсысы механизатор, қайсысы механик 
- ажырату қиын. Сұрғылт шәпкесінің 
астынан қайратты шашы қайқая шығып 
тұрған жігіт жұртпен бірге кеп, сәлем 
ретінде май-май қолының білегін ұсынды.

- Базарбай!
- Иә, Базарбай Жайылханов. Осы 

№5 бригаданың бригадирі болады. «Тәпел-
тек баланың» бойы қораш болғанмен 
сөзі сабырлы, мінезі орнықты екен. Жай-
күйімізді білген соң, бірден өз шаруасының 
бағдарынан әңгіме өрбітіп әкетті. Көгілдір 
блокнотқа түскен цифрлардан оның 
бригадасы 350 гектар күріш, 259 гектар 
жоңышқа, 81 гектар жаңа жоңышқа мен 30 
гектар бидай егетіні айқындалып қалды.

Бригадада сабаудай 30 азамат еңбек 
етсе, оның 13-і күрішші, 11-і механизатор, 
6-ы жоңышқа өсіруші болып әр тарапқа 
бөлінетін болып шықты.

- Өткен 1982 жылы 350 гектар күріш 
егіп, одан бригада бойынша 63,2 центнер-
ден өнім жинадық. Міндеттемеміз 55 цент-
нер еді, - дейді Базарбай «бүгін күн жылы 
болып тұр» дегендей қарапайым ғана. 

«Тәпелтек бала» туралы тосын адамның 
ойы әр қияға шарлады. «Жап-жас боп 
бәлесін қарашы». Осыдан 30-40 жыл 
бұрынғы бір колхоздың қуатындай күші 
бар әп-әдемі коллективті басқарып, оларға 
облыс көлемінде мақтанып айтарлықтай 
табыс иелендіріп жүрген жігіт туралы олай 
ойламасқа да лаж жоқ.

Дегенмен жас сұраса келгенде «Түбіт 
мұрт баланың» өзі «бәленің» бәрін білетін 
болып шықты. №117 «Мақпалкөл» орта 
мектебін 1970 жылы бітіріпті. Жасы 
отызда. Жиырма екі, жиырма үштердегі 
кезінде, яғни 1975 жылы есепші болып 
жүргенінде ауылға студенттер көмекке 
келіпті. Есепші мен көмекшінің 
арасындағы байланыс онша көп емес. Десе 
де шет тілдер факультетінің ағылшын тілі 
бөліміндегі жұтынған қыздардың ішінен, 
сұлу өңді Нәзипа Жүсіпова деген қыз біздің 
есепшіміздің көзіне оттай басылады. Өлең 
шығарып көреді - болмайды, әзілдескісі 
келеді - ұялады, алып қашайын десе... 
Ойбай атама! Комсомол басыңмен ескінің 
сарқыншағын істеп... ақымақпысың.

Жолдастары безіп кете жаздайды. Сөйт-
се бекер қауіптеніпті. Қаршығадай әде міше, 
қараторы жігітті ойлап ол да ұйық тай алмай 
жүреді екен. Сол ауыл дың белді мұғалимасы, 
ақсақалдар айтса «бригәт Базар байдың 
үйіндегі келін нің» қара домалақтары 
Базарбайұлы Жайыл ханов, Базарбайқызы 
Жайылханова болып жазыл ды.

Әрине, жігіттің әйдік армандарының 
бірі - үйлену. Үйленгесін көңіл тынады. 
Көңіл тынғасын жаңа армандар бас көте-
реді: «Адамды адам еткен - еңбек» болса, 
қазіргі дәуірдегі айтса нанғысыз прогреске 
жеткізген сол адамның тынбас талабы, 
тойымсыз ізденісі ғой. Бұрынғы ата-баба 
жолынан Базарбай да ауа жайылған жоқ. 
Тумысынан еті тірі жігіт өзіндегі білімнің 
қыр асырмас қалтақ бас шобырдың 
қауқарындай ғана екеніне ден қойды. 1978 
жылы «ал, кеттім» деп Алматыға тартып 
жүре беріп еді, барғаны дұрыс болыпты 
- ауыл шаруашылығы институтының 
агрономия факультетіне түсті де кетті. 
Сәтін салып табақтай дипломы бар агроном 
атанды.

Бұл алғаш бригада тізгінін қолға ал-
ғанда ақыл айтушылар да, «жұмысты өйтіп 
істе, бүйтіп істе» деушілер де көп болды. 
Солардың ішіндегі мұнымен 1953 жылы 
«дүниеге бір күн, бір сағатта бірге келдік» 
дейтін механизатор Қылышбай құрдасы:

- Әй! - деді. Басеке деген жоқ, Базе-
ке де деген жоқ. Қаратпа сөзінің түрі түйе-
ден түскендей жалғыз «әй!».

- Иә, не дейсің кәсемсот?
- Десем, сен көрінгеннің пікіріне 

шыбындаған жылқыдай басыңды шұлғи 
берме. Өйте берсең, саған өмірі ізіңнен 
қалмайтын жанама ат қоямын.

- Ал, данышпаным ендеше құла ғым сенде.
- Менде болса, кешегі ағалар айт-

қан әңгіме есіңде ме? Әсіресе кәсіподақ 
коми тетінің председателі Жәкең айтқан 
пікір - жаны бар пікір. Кәне, қайталашы сол 
кісі не деп еді?

- Қарағым, басшы болу құр айқай, 
бос зіркіл емес. Адам психологиясын 
зертте, жұрттың көңіл-күйімен санас, керек 
жерінде қатты, керек жерінде тәтті бол. 
Сенің бригадаң бұрын оңбаса жұмыс істей 
алмағаннан емес, алауыздықтан адасқан. 
Қысқасы, ең бастысы коллективтегі 
моральдық хал-ахуалды жөнге келтіріп ал. 
Ол кісі пікірінің жалпы нобайы осы еді.

- Әне! Оны өзің де білесің, осын-
да көптен араласып жүрген мен де біле-
мін. Алауыздық болмасын, арыздың аяғы 
сынсын. Басшы болғың келсе, әуелі осыны 
ойлан. Ойлана алмасаң, сені брига дирліктен 
шығаруға бірінші болып мен қол көтерем.

Жұрт сұрастырса, құрдастар әңгімесінде 

шындық бар көрінеді. Жастың ақылы мен 
тегеуріні қосылған жерде жұрт шынын 
айтады. Бұрынғы бері десе әрі құлайтын 
қырсықтар, «болмайды да оңбайды» 
дейтін кержалқау жылауықтар, өзінің 
қисығын өзгеден көрер қыңырлар ашық 
әңгімелесіп, інідей сырласып іштеріне 
кіріп бара жатқан жас жігітке бір күні 
шындарын айтыпты.

- Біз қыңыратқысақ та, шегінсектесек 
те кейбір ала қойды бөле қырқушылыққа 
орай «еруліге қарулы» жасап едік. 
Ондайдан аман, анау-мынаудан таза 
бала көрінесің. Принципке қату – саған 
серт, істі алға апару – бізге серт. Ал біз 
егістікке кеттік, - дейді.

Көңілін тапсаң кім-кім де мәрт. 
Бригада бейне сиқыр суын ішкендей 
жаз бойы болмашыға шілдің қиындай 
бытырамапты, көкезу керкілдесуге 
де бармапты. Күздігүні, міне ғажап 
– әлгіндей әр гектарға 60 центнерден 
бригада бойынша өнім алып, айды 
аспанға бір-ақ шығарыпты.

Бірді айтып бірге кетеміз, Баба ғұлов 
Сәрсен деген бас маман екеуміз жер 
басында Базарбаймен танысып тұрып едік-
ау. Әрине, ол уақыттың 1983 жылдың сәуірі 
екенін сіздер жақсы білесіздер. Содан бері 
көктем кетті, жаз өтті, күз келді. Қыркүйекті 
орталаған күндердің бірінде редакцияға 
облыстық комсомол комитетінің қолды 
аяқтай бір жігіті ентігіп келді.

- Иә, жай ма?
- Ағасы, телеграмма. Газет арқылы көрін-

се деп ем. Оқыңызшы. Телеграмма. Тығыз!
«Қазақстан ЛКСМ облыстық коми

тетіне: Жалағаш ауданы, «Жаңа талап» 
совхозының «Базарбай Жайыл ханов 
бас қа ратын №5 комсомолжастар дың 
күрішшілер бригадасы 330 гектар күріш
тің әрбір гектарынан 65 центнер ден 
өнім алғанын хабарлаймыз. Комиссар 
Қабыл Есқұлбаев»

- Көрдіңіз бе! Бұл ерлік қой! Әлгі 
жігіт күрішті өзі еккендей ентігіп тұр. Жаны 
қалмай қуанғаны жайсаңдығы болар. Қолын 
қысып тұрып құттықтап жібердік. Құттықтап 
жібердік те «Жаңаталап» совхо зының сонау 
түстігіндегі «Қараой» учаскесі, ондағы орып 
алған егістіктің қарабарқын аңызы туралы 
ойға кеттік. Анығырағы сол жерлерді көз 
алдымызға елестеттік. Қуаныштарымен бір-
бірін құттық таған дихан-механизаторлар, 
олар дың ортасындағы бәкене Базарбайдың 
саспайтын нық тұлғасы, ойлы жанары мен 
сабырлы сөйлеу мәнері елестеді. Әңгімені 
ұстараның жүзіне салғандай екі мағынада 
айтатын ол «Бригадаға 65-тен өнім алмау 
біз үшін позор!» деп тұрғандай. Көзінің 
қиығы күлімсірейді. Өтірік мақтанғаны 
әзілдегені шығар ғой. Бірақ оның аржа-
ғында шындығының да табы шым-шым 
білінетіндей. Сол сәуір айында сөйлес-
кенімізде Базарбай өз коллективі жайлы айта 
келіп:

- Бригадамыз өңкей ерен жігіттер ден 
құралған десем, артық айтпағаным, -деген. 
Мысалы күрішші, облыстық Советтің 
депутаты, Батыр Ана Сәнімкүл Әшір-
бекова, Болат Құлбасшаев, жоңыш қашы, 
аудан чемпионы Жұбаныш Есқұлбаев, 
меха низатор, бригаданың байыр ғы 
еңбеккері Әбди Мекебаевтардың ізбасар -
лары мен  олардың еңбек көрсеткіш терін 
айта берсем, әлгі жазам деп отырғаныңыз 
еш жанрға жуыспай, сала құлаш тізімге 
айналар еді. Жеңістеріміздің бәрі осы кісі-
лердің арқасы, озаттар өнегесінің жемісі.

Әрине, Базарбайға салсақ, коллективтің 
бар абыройын өз тарландарына тәбәріктей 
бөліп беріп, өзі бір шетте қарап отыруға 
бар. Бірақ істің ығытын білу, адамдар 
психологиясына үңілу, өндірістік жұмыс-
тың ілгерілеу жолындағы түрлі тәсілдерді 
творчестволықпен меңгеру мәселесінде 
өзінің де көп іс тындырғанын бүгіп қалады. 
Тіпті оны айтасыз-ау түрлі қоғамдық 
жұмыстарға белсене араласар актив, ауыл 
намысын ту ғып көтерер патриот, жан-
жақты сауатты, интеллектуалды азамат, 
бүгінгі күннің саналы адамы дәрежесіне 
жеткенін өзі аңғармай да қалған секілді.

* * *
Ол жайлы «Ленин жолы» газетінің 

бөлім меңгерушісі Сақтаған Есмахановтың   
1985 жылы 1 мамырда «Жайылханның 
Базарбайы» атты осы мақаласы 
жарияланған болатын. Онда «40 жылдай 
машина рулін ұстаған Жайылхан Жаметов 
жаман бала өсірмеген секілді» деп 
жазылған еді. Сол салихалы сөзді бүгінде 
еске ала отырып, оған арналған естелік-
толғанысымды осылайша аяқтауды жөн 
санадым.

Шыңғыс АйБОСыНОв
Қазақстан Журналистер одағының 

мүшесі
Жалағаш ауданының «Құрметті 

Азаматы»

Азаматтардың міндетті әлеуметтік 
медициналық сақтандыруға төлеген 
жарналары мен аударымдары қайда 
сақталатыны және бағытталатыны 
қазақстандықтарды жиі қызықтырады. 
Әлеуметтік медициналық сақтандыру қоры 
оған толық жауап дайындады.

Барлық жарналар мен аударымдар Қазақстан 
Республикасы Ұлттық банкінің арнайы шотына 
түседі, ал сол жерден халыққа көрсетілген 
медициналық қызметтерге ақы төлеу үшін 
медициналық ұйымдарға жіберіледі.  

«Міндетті әлеуметтік медициналық сақ тан-
дыру туралы» Заңда (21-бап) Әлеуметтік медици-
налық сақтандыру қоры инвестициялық қызметті 
Қордың активтерін (МӘМС қаражатын) Қазақстан 
Республикасының Ұлттық Банкі арқылы қаржы 
құралдарына орналастыру жолымен жүзеге асы-
ратыны көрсетілген. Бұл ретте Қор мен Ұлттық Банк 
арасында сенімгерлік басқару шарты жасалды.

Ол қалай жасалады?
Ұлттық Банк артылған ақшаны (МӘМС 

есебінен көрсетілген медициналық қызметтерге 
төленгеннен кейін қалатын ақша) қаржы құрал-
дарының бекітілген тізбесіне сәйкес қатаң түрде 
бағалы қағаздар мен депозиттерге орналас-
тырады. Бұл инвестициялық табыс алуға, яғни 
МӘМС жүйесінің жинақталған активтерінің сома-
сын ұлғайтуға мүмкіндік береді. Олар өз кезе-
гінде тек медициналық қызметтерге ақы төлеуге 
бағытталады және Қордың қажеттілігіне жұмсал-
майды. Осы ретте Қор МӘМС қаржысын өз 
еркімен орналастырмайды. 

2024 жылғы 1 қаңтардағы жағдай бойынша 
2017 жылдан бері жинақталған МӘМС активтерінің 
қалдығы 933 млрд. теңгені құрады. 

 2024 жылдың төрт айында Қорға   441 млрд. 
теңге МӘМС жарналары мен аударымдар түсті, 
оның ішінде 42 млрд теңге сомасына инвести-
циялық табыс алынды. Бұл ретте медициналық 

көмекке ақы төлеуге жұмсалған шығыстар 354 
млрд. теңгені құрады. Осылайша, 2024 жылғы 1 
мамырдағы жағдай бойынша Қор активтерінің 
қалдығы – 1020 млрд. теңге.

Ұлттық Банк МӘМС активтерінің бұл қаража-
тын Ұлттық Банктің қысқа мерзімді депозиттеріне 
(медициналық көмектің ағымдағы төлеміне жібе-
ріледі) – 171 млрд теңге, орта және ұзақ мерзім ді 
облигацияларға - 108 млрд. теңге және мемле-
кеттік бағалы қағаздарға 741 млрд. теңге сома-
сында орналастырды. 

Бұл жүйеге және пациенттерге 
қандай мүмкіндіктер береді?  
2023 жылы алынған инвестициялық табыс 

113 млрд. теңгені құрады, яғни МӘМС пакетінің 
бюджетіне қосымша 113 млрд. теңге түсті. 
Айта кету керек, 2022 жылмен салыстырғанда 
инвестициялық кіріс 1,6 есе өсті. Бұл қаражат 
МӘМС-тің қалған активтерімен бірге 2024 жылдың 

басында медициналық ұйымдармен 2024 жылға 
жасалған шарттар бойынша 30% мөлшерінде 
аванс төлеуге бағытталды.

МӘМС қаражатын тиімді сақтаудың бұл тетігі 
міндетті әлеуметтік медициналық сақтандыру 
туралы заңнаманы бекіту кезінде қаланды және 
жүйенің активтерін, оның ішінде жыл сайын көр се-
тілетін медициналық қызметтердің санын ұлғай туға 
және қазақстандықтар үшін медици налық көмектің 
қолжетімділігін қамтамасыз етуге мүмкін дік береді.

Айта кетерлігі, Әлеуметтік медициналық 
сақтандыру қорының қаржы-шаруашылық қызметі 
және МӘМС активтері бойынша жыл сайын тәуел-
сіз аудит жүргізіледі. Жыл қорытындысы бойынша 
қаржылық есептілік ҚР Қаржы минис трлігінің 
депозитарийінде және Қордың ресми сайтына 
орналастырылады. 

Сондай ақ Қор ҚР Үкіметінде және ҚР Үкіметінің 
шоғырландырылған есептілігі шеңберінде ҚР Парла-
менті депутаттарының алдында үнемі есеп береді.

МӘМС-тiң ақшаСы қайда Сақталады?

Онның   бірі – базарбай

ТАУЫҚТЫң жүРЕГІ
Әдетте тауық жүрегі қымбат емес, бірақ ағзаға 

пайдасы көп. Онда темір көп, сондай-ақ А,Д.Е 
витаминдері де жетерлік.

Сарымсақты суға салып тұндырса кермек дәмі 
кетеді, бірақ хош иісі сақталады. Қаймақ пенен су орнына 
майлылығы 20%-дан төмен кілегейді пайдалануға 
болады.

Қажетті заттар:
Негізгі: 500 гр. тауық жүрегі, 1 бас жуа, 1 ас қасық 

өсімдік майы, 0,5 шай қасық паприка, бір шымшым тұз, 
бір шымшым қара бұрыш.

Соус үшін: 100 гр. қаймақ, 15 тіс сарымсақ, 30гр. тұз.
Дайындалу әдісі: Сарымсақты екіге бөліп, 

ортасындағы жүрекшесін алып тастаймыз. Содан соң 
сарымсақты ыдысқа салып, үстіне 1 литр су құямыз. Тұз 
саламыз. Қатты отқа құйып, қайнатамыз. Қайнағаннан 
соң сарымсақты судан алып қағаз сүлгіге кептіреміз. 1 
стаканға сарымсақ суын құйып аламыз. Суда езілген 
сарымсақты блендер көмегімен езбеге айналдырамыз. 
Біркелкі болу үшін 1-2 ас қасық сарымсақ суын қосамыз. 
Содан соң езбені қаймақпен араластырамыз.

Тауық жүрегін жуып, құрғатамыз. Сыртындағы 
пленкесін, қан тамырларын алып тастаймыз. Жуаны 
ұсақтап, ұнтақтаймыз, өсімдік майына қуырамыз. Тауық 
жүрегін қосып, тұз салып, бәрін бірге қатты отта 10 
минут тұндырамыз. Жүрекшелердің түсі өзгереді. Үстіне 
сарымсақ қосылған қаймақты, содан соң стакандағы 
сарымсақ суын құямыз. Соусты қою, сұйық ету өзіңіздің 
талғамыңызға байланысты. Паприка мен қара бұрышты 
қосып, отты басып, қазан қақпағын жауып, жүрекшелерді 
25-30 минут тұндырамыз.

ҚұЛПЫнАй чИЗКЕйКІ
Құлпынай 
– керемет 
антиоксидант. 
Ағзаға өте 
пайдалы. 
Адам тіндерін 
жасартады. 
Косметологтар 
үй жағдайындағы 
бет маскасына 
құлпынай қосуға 
кеңес береді. 
Бет терісін 
жақсартады.

КАРТОП АРЫҚТАТАДЫ
Картоп екінші нан дейміз. Расында да картопсыз ас әзірлемейміз. Қуырылған 

картоп тағамынан бөлек, сорпаға да, етке де, көжеге де картоп қосатынымыз 
бар. Онда көміртегі мен крахмал көп болғандықтан артық салмақ қосып аламыз 
деп қорқамыз. Алайда дұрыс тағам әзірлей білсек картоптың артық салмаққа еш 
“кінәсі” жоқ екен.

Ол үшін алдымен қабы-
ғымен асамыз, содан соң холо-
дильникке мұздатып, қай тадан 
қыздырамыз. Содан соң артық 
салмақтан қо рық пай, тағамға 
қоса бере міз.

Ал қуырылған картоп тың, 
фридің, чипси жеудің соңы се-
міздік екені белгілі.

Картопта крахмал, калий, 
маг ний, темір, орга никалық қыш-
қыл, каротиноидтар мен фла-
воноидтар бар. Әрине, көміртегі көзі ретінде картоп пайдалы болғанымен, оны 
дұрыс әзірлемесе зияны да көп. Кар топтағы көміртегі крахмал ретінде белгілі. 
Ферменттер әсерімен ол глюкозаға айналады. Әрине глюкоза қанға түскенде адам 
тоқ жүреді. Алайда, үнемі глюкозаның жоғары дозасы кері әсер етеді. Мәселен, 
атеросклероз пайда болады. Бір сөзбен айтқанда семіздікке жол ашылады.

Бұдан бөлек, қанықтырылған май, тұзбен де қосып жей беруге болмайды. 
Гипертония, атерослероз, семіздік, қант диабетіне жол ашады. Негізі картопты 
көкөністермен, дәмдеуіш шөптермен қосып жеген дұрыс.

СӘБІЗДІң 
ПАйДАСЫ

Сәбіз каротиноидқа бай. Ағзаға оның 
пайдасы зор. Ғалымдар пікірінше кароти-
ноидтар жүрек ауруынан, тіпті рактан қор-
ғайды. Ағзада неғұрлым ол көп болса, со-
ғұрлым ауыр науқас түрлері де аз болады.

Зерттеушілер тәжірибе жасаған. Оған 
60 адам қатысқан. Қатысушыларды 4 
топқа бөлген. Бірінші топтағылар аптаның 
үш күнінде тамақ арасында бір тілік көк 
алмадан, ал екінші топтағылар 100 гр. 
жас сәбізден, үшінші топтағылар бета-

каротинді дәрумендер, төртінші топтағылар сәбіз де, витамин де жеген.
Зерттеу басталғанша және одан кейін де ғалымдар қатысушының терісіндегі 

каротиноидтарды бағалаған. Нәтижесінде сәбіз және сәбізді витаминдерді қосып 
жегендердің фитонутриенттері көбейгені байқалған.

Мамандар пікірінше аптасына үш рет шамалы ғана сәбіз жегеннің өзінде рак, 
жүрек-қан тамырлары ауруымен ауырмайды.

Негізі сәбізде бета-каротин, дәрумендер, минералдар өте көп, бірақ 
калориясы аз. Әдетте сәбізді жуамен, сарымсақпен қосып пайдаланады. Өйткені 
сәбізді сорпаға, салаттарға, тортқа қосады. Негізі сәбізді шектен тыс пайдалануға 
болмайды екен. Күніне 200 гр-нан артығы артық дейді, бұл негізі орташа 4 сәбіз.

Кейбір адамдарға сәбіз жеуге болмайды. Мысалы бауыры ауыратындарға, 
әйтпесе терісі сарғайып кетеді. Сондай-ақ панкреатит, ішек аурулары, гастрит, 
асқазан жарасы барларға да сәбіз жеуге болмайды.

ҚЫЗАнАҚ ШЫРЫнЫ КІМГЕ 
ЗИЯнДЫ?

Негізі жаңадан сығылған жеміс шырынының пайдасы көп. Өйткені онда қант 
жоқ десе де болады. Алайда, елдің бәріне бірдей жаңа сығылған шырынды іше 
беруге болмайды. Негізі бұл шырын асқазан қышқылын көбейтіп, созылмалы 

асқазан-ішек ауруларын күшейтіп жібереді. Оның үстіне қант диабеті барлар үшін 
де зиянды. Жаңа сығылған шырындарда фруктоза көп болады.

Тағамдық талшықтар болмағандықтан бұл шырындар тез қорытылады да, 
қандағы қантты тез көтереді екен. Оның үстіне бұл шырындарды аш қарынға 
ішуге болмайды, әсіресе апельсин шырынын.

қызАнАқ кімге пАйдАлы?
Негізі қызанақтың өзінен гөрі шырыны көбірек пайдалы екен. Жоғары 

температурада қайнаған қызанақ шырыны, немесе томаты қызанақтағы К 
витамині мен ликотиннің дәрумендігін арттырады екен. Томаттағы тағамдық 
заттар асқазан-ішек жолдарының жұмысын жақсартады, иммундық жүйені 
нығайтады, теріні жақсартады.

Алайда, қызанақ томатын қалағанша іше беруге болмайды, оның үстіне  
қызанақтың өзін жеуден де бас тартпау керек. Мамандардың айтуынша, әр 
нәрсенің шегі бар. Мәселен, ересек адамдар күніне 250 мл. ғана шырын ішуі керек. 
Әрі бір ғана шырынмен тамақтанбай, басқа да тағамдар жеген дұрыс. Сондай-ақ 
сапалы шырынды таңдай да білу қажет. Оның құрамында консерванттар, қант, 
крахмалдар болмауы керек.

Қызанақтың құрамында ликотин көп екені белгілі. Ол отта қайнап, қызған кезде 
одан сайын көбейеді. Сондай-ақ қызанақ шырынының құрамында пектиндер 
де бар. Олар шаршағанда стрессті әлсіретеді. Сондай-ақ қызанақ шырыны 
қан тамырлары жұмысын да жақсартады. Алайда, күніне 250 мл-нан артық 
ішуге болмайды. Сондай-ақ дүкеннен қызанақ шырынын аларда  балаларға 
арналғаннан алған дұрыс. Өйткені онда консерванттар болмайды.

КАМБАЛА ҚЫМБАТ 
ЕМЕС...

Балық бағасы базарларда арзан емес. Шынын айтқанда 
құрығанда аптасына бір рет болса да балық тағамын әзірлеуді 
қазір екінің бірінің қалтасы көтере бермейді. Дегенменен 
қымбат сазаннан бөлек камбала В тобындағы дәрумендерге, 
фосфор мен амин қышқылдарына өте бай. Оның үстіне оның 
құрамындағы белоктар тез қорытылады, майлылығының 
аздығы да диета үшін қолайлы.

Қажетті заттар: 800 гр. камбала, 2 түйір сәбіз.
Маринад үшін: 1 түйір апельсин, 2 ас қасық өсімдік майы, 

2 тіс сарымсақ, 1 шай қасық ас тұзы, 1 шай қасық імбір, бір 
шымшым чили бұрышы.

Дайындалу әдісі: Камбаланы салқын суға жуып, қағаз 
сүлгімен сүртіп, құрғатамыз. Арқа жағын бірнеше тілік етіп 
кесеміз. Сәбізді тазартып, үккіштен өткіземіз, маринад үшін 
апельсин шырыны мен етін туралған сарымсақпен, өсімдік 
майымен, тұзбен,імбірмен, чили бұрышымен араластырамыз. 
Маринадтың жартысын сәбізге қосып, жақсылап 
араластырамыз. Тіпті, сәбіз шырынын шығару үшін қолмен 
езгілесек те болады.

Хош иісті көкөніс қоймалжыңын қалыпқа құямыз. 
Камбаланың арқасындағы кескен тіліктері көрінетіндей етіп 
шырынды сәбізді шырынды камбалаға құямыз. Содан соң 
қалған маринадты да құямыз. Қалып бетін фольгамен жауып, 
1800С қызып тұрған духовкіге саламыз. 20 минуттан соң 
бетіндегі фольганы алып тастап, тағы да 10-15 минут пісіреміз.

ҰзАқ 
жАсАйтындАр 
қАндАй 
бАлмҰздАқ 
жейді?

Ұзақ жасайтындар сиыр сүтін 
ішпейді екен. Диетолог мамандардың 
айтуынша сиыр сүтінен жасалатын 
тағамдар, оның ішінде пломбир 
олардың ас мәзірінде тіпті жоқ. Ауа 
райының ыстық кезінде салқын 

десерт ішпеу тіпті мүмкін емес екені 
айтпаса да түсінікті.

Жүз жылдан астам ғұмыр 
жасағандар да балмұздақ жейді екен. 
Бірақ оның құрамында классикалық 
пломбир жоқ болғанымен, бәрібір 
кілегей дәмі бар.

Көп жылдар бойы ұзақ 
жасағандардың да ас мәзірін 
зерттеген маман олар үшін пайдалы 
балмұздақ құрамын анықтаған. Дене 
бітіміне, денсаулыққа зияны жоқ, әрі 
ұзақ жасауға әсер ететін балмұздақ 
құрамы соя сүті, жаңғақтардан, жидек 
пен жемістерден тұрады екен.

жАСЫЛ 
СМУЗИ

Бұл смузиді таңертең 
ішкен дұрыс. Витаминдерге, 
антиоксиданттарға өте бай.

1 порцияға қажетті 
заттар:

60 гр. шпинат, 150 гр. көк 
алма, 100 гр. қияр, 15 мл. 
лимон шырыны, 10 гр. імбір, 
250 мл су, 15 гр. чиа тұқымы.

Дайындалу әдісі: Барлық 
заттар ды блендерге салып, 
айналдырамыз. Дайын 
болғаннан соң стакандарға 
құямыз.

Қажетті заттар:
Наны: 400 гр. құмшекер печеньесі, 

120 гр. сары май, 50 мл. сүт, 1 ас қасық 
қант.

Салмасы: 300 гр. ірімшік, 200 гр. 
қаймақ, 150 гр. қант, 25 гр. желатин, 
100 мл. су.

Үстінен құятыны: 400 гр. құлпынай, 
1 құлпынай желесі, 250 мл. су.

Дайындалуы: Печеньені 
блендерде, немесе еттартқышта 
үгітеміз. Оны жұмсарғанша сары 
майға, сүтке араластырып, қамыр 
илейміз. Домалақтап холодильникке 

қоямыз. Ірімшік, қант, қаймақты 
араластырамыз. Желатинді жылы суға 
салып, ірімшік салмасына қосып, крем 
әзірлейміз.

Холодильникте қатайған құмшекерлі 
печеньеге қосып, теңдестіріп, тағы да 
мұздатқышқа 10 минутқа қоямыз.

Тазартылған құлпынайды әдемілеп 
бөліктерге бөлеміз. Құлпынай желесін 
ыстық суда ерітіп, оған құлпынай жиде-
гін саламыз, үстінен ірімшік қоспасын 
қосамыз. Содан соң чизкейкті 3 сағат 
холодильникте демалтамыз. Содан соң 
қалыптан алып, бөліктерге бөлеміз.

КОфЕ 
СМУЗИІ

6 порцияға қажетті заттар: 
4 шай қасық кофе, 3 шай қасық 
ваниль қанты, 500 г. банан, 1 
қорап кондитерлік кілегей, дәміне 
қарай кондитерлік моншақтар, 50 
мл 2,5% сүт.

Дайындалуы: Бананды 
блендерге салып, банан езбесін 
әзірлейміз. Ыстық кофені суытып, 
банан езбесіне араластырамыз. 
Сүтті шоколад пайда болады. 
Содан соң оны пластмасс 
контейнерге саламыз. Өйткені 
одан сүтті шоколадты қатқаннан 
соң алу оңай.

“Сүтті шоколад” қатқаннан соң оны бірнеше бөлікке бөліп, блендерде 
ұлпа қарға айналғанша айналдырамыз. Ұлпа қарды қасықпен стаканға 
салып, үстінен сүт құямыз. Стакандағы коктейль түсі біркелкі емес, шоколад, 
сүт аралас болады. Үстіне кондитерлік коктейлді құйып, кондитерлік 
моншақтармен сәндейміз.

ДәмДі тауық рулеті
Негізі тауықтың төс етінен көп нәрсе жасауға болады. 

Дәмі қосылатын дәмдеуіштеріне байланысты.
Қажетті заттар: 500 гр. тауықтың төс еті, 1 бас жуа, 

120 гр. шпинат, 70 гр. қатты ірімшік, 2 ас қасық зәйтүн 
майы, татымына қарай тұз, бұрыш.

Дайындалу әдісі: Жуаны турап, алтын түске 
енгенше өсімдік майына қуырып аламыз. Шпинатты 
жуып, құрғатып кептіреміз. Содан соң оны да турап, 
табадағы жуаға қосамыз. 1 минут бұқтырып, содан 
соң табаны оттан аламыз. Қатты ірімшікті ірі үккіштен 
өткіземіз. Жуа және шпинатпен араластырамыз. 
Тұзын, бұрышын дәміне қарай себеміз. Тауықтың 
төс етін тілікшелеп, кітап парақтары сияқты кесеміз. 
Әдемілеп әбден жұқарғанша ұрғылаймыз. Арасына 
шпинат, жуамен дайындаған дәмдеуішімізді жағамыз. 
Барлығын рулет етіп орап, сыртын кулинарлық жіппен 
буамыз. Үстіне зәйтүн майын жағамыз. 25 минут 1900 С 
температурада пісіреміз. Дайын рулетті ыстық қалпында 
да, немесе суығаннан кейін де жеуге болады. 


